
Azərbaycan Avrasiyada enerji təh-
lükəsizliyini təmin edən mühüm tərəfdaş 
ölkədir. Cənub Qaz Dəhlizi 2020-ci il 
dekabrın 31-də istismara verildi. Yeddi 
ölkəni birləşdirən 3500 kilometr uzunlu-
ğu olan Cənub Qaz Dəhlizi dünyanın ən 
böyük enerji infrastrukturu layihələrindən 
biridir.

Bu barədə Prezident İlham Əliyev İq-
tisadi Əməkdaşlıq Təşkilatının XIV onlayn 
Zirvə toplantısındakı çıxışında bildirib.

Dövlətimizin başçısı deyib: “Azərbay-
can Şərq-Qərb, Şimal-Cənub və Şimal-Qərb 
nəqliyyat dəhlizləri kimi regional bağlantı 
layihələrində fəal iştirak edir və ölkəmiz 
Avrasiyanın əsas və etibarlı nəqliyyat və 
logistika mərkəzlərindən birinə çevrilib. 
Biz öz tərəfdaşlarımızla birgə Azərbayca-
nın nəqliyyat infrastrukturunu Lapis Lazuli 
nəqliyyat dəhlizi ilə birləşdirdik və nəqliy-
yat sahəsində çoxtərəfli əməkdaşlıq üçün 

geniş imkanlar yaratdıq”.
Azərbaycanın Ermənistan üzərində 

şanlı qələbəsindən sonra Dağlıq Qarabağ 
münaqişəsinə son qoyulduğunu, münaqişə-
nin tarixdə qaldığını vurğulayan Prezident 
deyib ki, biz indi gələcək haqqında düşü-
nürük. “Biz bölgədə sülh və sabitliyi təmin 
etmək üçün bir çox ölkələri birləşdirən 
nəqliyyat layihələrini müzakirə etməyə 
başlamışıq. Azərbaycan, Türkiyə və İran 
bölgədə nəqliyyat layihələrinin icrası ilə 
bağlı vahid mövqe sərgiləyir. Ermənistan 
da özünü normal apararsa, bu prosesdən 
faydalana bilər.

Bu xüsusda qeyd etmək istərdim ki, 
Azərbaycanın tarixi ərazisi olan Zəngəzur-
dan keçəcək və Azərbaycanın əsas hissəsi 
ilə ölkəmizin ayrılmaz hissəsi Naxçıvan 
Muxtar Respublikasını və Türkiyəni birləş-
dirəcək yeni bağlantı dəhlizi regionda nəq-
liyyat sektorunda yeni imkanlar yaradacaq. 

Biz İqtisadi Əməkdaşlıq Təşkilatının üzv 
dövlətlərini Zəngəzur dəhlizindən faydalan-

mağa dəvət edirik”, - deyə Prezident İlham 
Əliyev vurğulayıb.

Martın 1-də Azərbaycan Respub-
likasının Prezidenti İlham Əliyev 
və birinci xanım Mehriban Əliyeva 
Bakı gəmiqayırma zavodunda “Ro-
Pax” tipli “Akademik Zərifə Əliyeva” 
gəmi-bərəsinin suya salınması və eyni 
təyinatlı “Azərbaycan” gəmi-bərəsinin 
istismara verilməsi mərasimlərində 
iştirak ediblər.

Prezident İlham Əliyev və birinci xa-
nım Mehriban Əliyeva əvvəlcə “Akademik 
Zərifə Əliyeva” gəmi-bərəsinin suya salın-
ması mərasimində iştirak etdilər.

Məlumat verildi ki, “Ro-Pax” tipli 
“Akademik Zərifə Əliyeva” gəmi-bərə-
si “Azərbaycan Xəzər Dəniz Gəmiçiliyi” 
Qapalı Səhmdar Cəmiyyətinin sifarişi ilə 
Bakı gəmiqayırma zavodunda inşa olunub.

Prezident İlham Əliyev “Akademik 
Zərifə Əliyeva” gəmi-bərəsinin suya salın-
masını bildirən düyməni basdı.

Birinci xanım Mehriban Əliyeva gə-
minin suya salınmasını bildirən rəmzi lenti 
kəsdi.

Qeyd edək ki, yeni gəmilərin tikintisi 
və donanmaların yenilənməsi Prezident 
İlham Əliyevin xüsusi nəzarətindədir və 
bu istiqamətdə atılan addımlar Gəmiçili-
yin Strateji İnkişaf Planına uyğun həyata 
keçirilir. “Azərbaycan Xəzər Dəniz Gəmi-
çiliyi” QSC yaradılan vaxtdan bu günədək 
keçən 7 il ərzində 18 yeni gəmi istismara 
verilib. Son bir ilin pandemiya şəraitində 
keçdiyini nəzərə alsaq, dövlətimizin baş-
çısının davamlı inkişafa yönələn iqtisadi 
strategiyasının miqyası daha aydın nəzərə 
çarpar.

X X X

Sonra Prezident İlham Əliyev və birin-
ci xanım Mehriban Əliyeva “Ro-Pax” tipli 
“Azərbaycan” gəmi-bərəsinin istismara ve-
rilməsi mərasimində iştirak etdilər.

Dövlətimizin başçısına və birinci xanı-
ma “Azərbaycan” gəmi-bərəsi barədə məlu-
mat verildi. Bildirildi ki, nadirliyi ilə seçilən 
bu layihə çərçivəsində ilk dəfə Xəzərdə 
yeni “Ro-Pax” tipli gəmi-bərələr istismara 
veriləcək.

Prezident İlham Əliyev gəmi-bərənin 
istismara verilməsini bildirən düyməni bas-
dı.

Diqqətə çatdırıldı ki, istismara verilən 
gəmi-bərə sərnişin, avtomobil və dəmir 
yolu vaqonları daşıyacaq. Bildirildi ki, 
2013-cü ildən bəri donanmanın yenilənməsi 
istiqamətində aparılan işlər nəticəsində 18 
yeni gəmi alınaraq istismara verilib.

Xatırladaq ki, bu gəmilərin hazırlanma-
sı əsasən Azərbaycan Xəzər Dəniz Gəmiçi-
liyinin fəaliyyətindən əldə etdiyi mənfəət 
hesabına maliyyələşir. Bununla da yerli 
bazara sərmayə yatırılmaqla, səhmdarı döv-
lət olan müəssisə kimi Azərbaycanda yerli 
gəmi tikintisi sənayesinin inkişafına və yeni 
iş yerlərinin yaranmasına töhfə verilir.

(Davamı 2-ci səhifədə)

Nazirlər Kabinetinin “Azərbay-
canda yeni koronavirus xəstəliyinin 
yayılmasının qarşısının alınmasına 
dair fəaliyyət planı”nın icrasını təmin 
etmək məqsədi ilə “Azərbaycan Xəzər 
Dəniz Gəmiçiliyi” QSC (ASCO) profi-
laktik tədbirləri davam etdirir.

ASCO-nun gəmiləri mütəmadi 
dezinfeksiya olunur

Futbol üzrə Azərbay-
can Premyer Liqasının 
XVIII turunda “Səbail” 
klubu “Keşlə”ni qəbul edib.

“ASCO Arena”-
dakı oyun 1:1 hesablı 
heç-heçə ilə yekunlaşıb. 
“Keşlə”nin heyətində 
Tural Axundov 54-cü dəqiqədə hesabı 
açıb. 

XVIII turda “Səbail” klubunun “Keşlə” ilə 
oyunu 1:1 hesablı heç-heçə ilə yekunlaşıb

Səh. 7

Bakıda “Suraxanı” 
tanker-muzeyin açılışı olub

Martın 1-də Bakıda 
“Suraxanı” tanker-muzeyin 
açılışı olub.

Səh. 2

Səh. 8

ASCO-nun əməkdaşları “Hadisələrin/ 
insidentlərin araşdırılması və kök 
səbəbin təhlili” kursunda iştirak ediblər

“Azərbaycan Xəzər Dəniz 
Gəmiçiliyi” QSC-nin (ASCO) 
20  əməkdaşı “G&I Academy” 
tərəfindən təşkil olunmuş 
“Hadisələrin/ insidentlərin 
araşdırılması və kök səbəbin 
təhlili”  kursunda iştirak edib.

Səh. 3

Bakıda fədakar 
Azərbaycan dənizçiləri-
nin xatirəsinə ucaldılan 
heykəltəraşlıq kompo-
zisiyasını görmüsünüz? 
Görməyə dəyər! “Azər-
baycan Xəzər Dəniz 
Gəmiçiliyi” QSC-nin 
(ASCO) sifarişi əsasın-
da hazırlanan abidənin 
müəllifləri Xalq rəssamları Səlhab 
Məmmədov və Əli İbadullayev, memarı 
Əməkdar memar Elxan Əsədovdur.

Möhtəşəmliyi ilə seçilən abidə dənizçi peşəsinə 
hörmət və ehtiramın bariz nümunəsidir

Səh. 5

Azərbaycan Avrasiyanın əsas və etibarlı nəqliyyat 
və logistika mərkəzlərindən birinə çevrilib

Dənizçilər veteran 
həmkarlarını ziyarət ediblər

“Azərbaycan 
Xəzər Dəniz Gə-
miçiliyi” QSC-nin 
(ASCO) Sosial 
inkişaf və nəqliyyat 
şöbəsinin və Dəniz 
Nəqliyyatı İşçiləri 
Həmkarlar İttifaqı 
Respublika Komitə-
sinin əməkdaşları 79 
yaşını qeyd edən veteran dənizçi Ağamalı 
Vahidova baş çəkib, onu doğum günü 
münasibətilə təbrik ediblər.

Səh. 6

Prezident İlham Əliyev və birinci xanım Mehriban Əliyeva “Ro-Pax” tipli 
“Akademik Zərifə Əliyeva” gəmi-bərəsinin suya salınması və eyni təyinatlı 

“Azərbaycan” gəmi-bərəsinin istismara verilməsi mərasimlərində iştirak ediblər

Prezident İlham Əliyev 
və birinci xanım 
Mehriban Əliyeva 
tədbirdə iştirak ediblər

Martın 1-də Bakıda “Suraxanı” 
tanker-muzeyin açılışı olub.

Dünyada ilk dəfə yaradılan bu mu-
zeyin açılışında Azərbaycan Respublika-
sının Prezidenti İlham Əliyev və birinci 
xanım Mehriban Əliyeva iştirak ediblər.

Ölkəmizdə gəmiçiliyin inkişafı ilə 
yanaşı, dənizçilik ənənələrinin qorun-
ması, tarixinin araşdırılıb öyrənilməsi 
və yaşadılması istiqamətində də bir sıra 
layihələr həyata keçirilib. Azərbaycan-
da qədim tarixə malik dənizçiliyin keç-
mişini, bu gününü və gələcəyini özündə 
birləşdirən “Suraxanı” tanker-muzeyi-
nin yaradılması dövlətimizin başçısının 
dəstəyi ilə bu sahədə atılan növbəti mü-
hüm addımdır. Muzey qismində “Suraxa-
nı” tankerinin seçilməsi də təsadüfi deyil. 
Bu gəmi öz dövrü üçün ən iri və müasir 
tankerlərdən biri olub. Onun muzeyə çev-
rilməsi üçün Böyük Britaniya, Niderland, 
Türkiyə kimi qədim gəmiçilik ənənələ-
ri olan ölkələrin təcrübəsindən istifadə 
olunub. Beləliklə, 2000-dən artıq yerli 
gəmi təmirçisinin əməyi nəticəsində na-
dir layihə ərsəyə gəlib. Muzeyə gələn zi-
yarətçiləri kapitan və baş köməkçi qarşı-
layaraq, onları heyət üzvləri və vəzifələri 
barədə məlumatlandırırlar. Muzeyin zal-
larında ən müasir texnoloji həllər tətbiq 
olunub. Məsələn, oyun manipulyatorları 
vasitəsilə yanalma əməliyyatını müstəqil 
şəkildə yerinə yetirmək mümkündür. 
Həmçinin ziyarətçilər 360 dərəcəli ekran-
la nümayiş olunan videoda baş verənlərin 
birbaşa “iştirakçısı”na çevrilirlər.

Muzeydə dünyaca üç məşhur dəniz 
mayakının modelləri ilə tanış olmaq imka-
nı da var. Naviqasiya masasında ziyarət-
çilər Xəzərdə üzən gəmilərin marşrutu, 
xarici kommunikasiya və naviqasiyaları 
ilə tanışlıq fürsəti əldə edəcəklər. Burada 
keçmişə səyahət də mümkündür. Ötən 
əsrin ortalarına səyahət edən ziyarətçilər 
gəminin maşın şöbəsində çalışan heyətin 
gündəlik iş həyatı ilə yaxından tanış ola-
caqlar. Tanker-muzeyin maraqlı ekspozi-
siyalarından biri də okean və dənizlərdən 
yığılan flora və fauna nümunələrinin sər-
giləndiyi guşədir.

Tanker-muzeydə, həmçinin Bö-
yük Vətən müharibəsi illərində, eləcə də 
1990-cı ilin 20 Yanvar hadisələri zamanı 
Azərbaycan dənizçilərinin qəhrəmanlıq 
salnaməsi yer alıb. Muzeydə ümummilli 
lider Heydər Əliyevin Azərbaycan Xəzər 
Dəniz Gəmiçiliyinin inkişafına göstərdi-
yi misilsiz xidmətləri haqqında interaktiv 
kitab, Prezident İlham Əliyevin dənizçilik 
sahəsində həyata keçirdiyi irimiqyaslı la-
yihələri əks etdirən infomonitor var.

Maraqlı eksponatlarla zəngin tan-
ker-muzey postpandemiya dövründə tu-
ristlərin ən çox üz tutacağı məkanlardan 

olacaqdır.
Dövlətimizin başçısına və birinci xa-

nıma fədakar Azərbaycan dənizçilərinin 
xatirəsinə ucaldılan heykəltəraşlıq kom-
pozisiyası barədə də məlumat verildi.

Bildirildi ki, əsərin müəllifləri Xalq 
rəssamları Səlhab Məmmədov və Əli 
İbadullayev, memarı isə Əməkdar memar 
Elxan Əsədovdur. Heykəltəraşlıq kom-
pozisiyası dinamik fiqurlu dalğanı yaran 
gəmi pəri ilə təqdim edilib. Bu pər Xəzər-
də gəmiçiliyin inkişafını simvolizə et-
məklə bərabər, həm də dənizçilərin enerji 
mənbəyi və həyatlarının ayrılmaz atributu 
kimi yaradılıb.

(Əvvəli 1-ci səhifədə)

“Ro-Pax” tipli gəmilərin uzunluğu 
təxminən 155 metr, eni 18 metr, bortu-

nun hündürlüyü isə 7,5 metrdir. Yükgö-
türmə qabiliyyətinə görə Xəzərdə hazır-
da mövcud bərələrdən böyükdür və 100 
nəfər sərnişin, 56 sistern tipli vaqon və 
ya 50 yük avtomobili/TIR daşımaq im-

kanına malikdir. Hazırda Azərbaycan 
ərazisindən tranzit keçən avtotexnika və 
vaqonların Xəzər dənizində daşınması-
nı ümumilikdə 13 bərə və 6 Ro-Ro tipli 
gəmilər həyata keçirir. Onların hamısı 

“Azərbaycan Xəzər Dəniz Gəmiçiliyi” 
QSC-nin donanmasına məxsusdur və 
QSC bu gün Xəzərdə yeganə bərə ope-
ratorudur.

Beləliklə, “Ro-Pax” tipli gə-

mi-bərələrin Transxəzər Beynəlxalq 
Nəqliyyat Marşrutu üzrə yükdaşıma 
zəncirinin mühüm həlqəsi olmaqla, 
Xəzərin şərq və qərb sahillərindəki 
dəmir yollarını dəniz üzərində birləş-

dirəcəyi, Azərbaycanın coğrafi mövqe-
yindən və tranzit potensialından daha 
səmərəli istifadəyə xidmət edəcəyi 
proqnozlaşdırılır.

Prezident İlham Əliyev və birinci xanım Mehriban Əliyeva “Ro-Pax” tipli “Akademik Zərifə Əliyeva” gəmi-bərəsinin 
suya salınması və eyni təyinatlı “Azərbaycan” gəmi-bərəsinin istismara verilməsi mərasimlərində iştirak ediblər

Bakıda “Suraxanı” 
tanker-muzeyin açılışı olub

Prezident İlham Əliyev və 
birinci xanım Mehriban Əliyeva 

tədbirdə iştirak ediblər

Martın 1-də “Azərbaycan 
Xəzər Dəniz Gəmiçiliyi” Qapalı 
Səhmdar Cəmiyyəti üçün inşa 
olunan yeni inzibati binanın 
açılışı olub.

Azərbaycan Respublikasının 
Prezidenti İlham Əliyev tədbirdə 
iştirak edib.

Yeni inzibati bina ilə tanış 
olan dövlətimizin başçısına mə-
lumat verildi ki, müasir texnoloji 
sistemlərlə təchiz olunmuş binada 
beynəlxalq tələblərə cavab verən 
lokal informasiya texnologiyaları 
infrastrukturu, videokonfrans və 
rabitə sistemləri yaradılıb.

Burada ölkəmizdə dənizçilik 

peşəsinin qədimliyini əyani va-
sitələr, interaktiv təqdimatlarla 
ziyarətçilərə çatdıran “Üç əsrin 
şahidi” adlı muzey də yerləşir. 
Bu muzeyin yaradılmasında əsas 
məqsəd Azərbaycan Xəzər Dəniz 
Gəmiçiliyinin üç əsrə şahidlik edən 
şanlı tarixini bir araya gətirərək nü-
mayiş etdirmək, tarixi eksponat və 
sənədləri konservasiya etmək və 
rəqəmsal formata çevirərək gələ-
cək nəsillərə ötürülməsini təmin 
etməkdən ibarətdir. Binanın inşası 
zamanı həm eksteryerdə, həm də 
interyerdə dənizçilik rəmzlərindən 
geniş istifadə olunub. Binanın bü-
tün otaqlarında səmərəli fəaliyyət 
üçün hər cür şərait yaradılıb.

Prezident İlham Əliyev 
Azərbaycan Xəzər Dəniz 

Gəmiçiliyinin yeni inzibati 
binasının açılışında iştirak edib 

Martın 9-da Yeni 
Azərbaycan Partiyasının 
Sədr müavini - Mərkəzi 
Aparatın rəhbəri Tahir 
Budaqov kollektivə təq-
dim olunub.

Bu barədə  partiyadan mə-
lumat verilib.

Azərbaycan Respublikası 
Baş nazirinin müavini, YAP 
Sədrinin müavini Əli Əhmə-
dov çıxış edərək Yeni Azər-
baycan Partiyasının martın 
5-də keçirilən VII Qurultayın-
da partiyanın Sədri, Prezident 

İlham Əliyevin proqram xa-
rakterli çıxışından bəhs edərək, 
partiyanın strukturunda da cid-
di dəyişikliklərin olunduğunu 
diqqətə çatdırıb.

Azərbaycan Respublika-
sı Prezidenti Administrasi-
yasının Siyasi partiyalar və 
qanunvericilik hakimiyyəti 
ilə əlaqələr şöbəsinin müdi-
ri Ədalət Vəliyev çıxışında 
ölkəmizdə Prezident İlham 
Əliyevin rəhbərliyi ilə geniş-
miqyaslı islahatların həyata 
keçirildiyini və bu islahat-

ların siyasi sferanı da əhatə 
etdiyini diqqətə çatdırıb. 
Ədalət Vəliyevin sözlərinə 
görə, Yeni Azərbaycan Par-
tiyasının VII Qurultayında 
qəbul olunmuş qərarlar da bu 
islahatların tərkib hissəsi he-
sab olunmalıdır.

YAP Mərkəzi Aparatının 
rəhbəri Tahir Budaqovun fəa-
liyyətinin Azərbaycan ictima-
iyyətinə yaxşı tanış olduğunu 
deyən Ədalət Vəliyev qeyd 
edib ki, Tahir Budaqov uzun 
illərdir həm siyasi, həm də 

dövlət orqanlarında uğurla fəa-
liyyət göstərir.

Çıxış edən YAP-ın Sədr 
müavini - Mərkəzi Aparatın 
rəhbəri Tahir Budaqov göstə-
rilən böyük etimada görə 
Yeni Azərbaycan Partiyasının 
Sədri, Prezident İlham Əli-
yevə təşəkkürünü bildirib və 
bu etimadı layiqincə doğrult-
mağa çalışacağını, partiyanın 
qarşısında dayanan vəzifələrin 
uğurla yerinə yetirilməsi üçün 
səylərini əsirgəməyəcəyini 
vurğulayıb.

“Azərbay-
can Xəzər Dəniz 
Gəmiçiliyi” QSC-
nin (ASCO) 20  
əməkdaşı “G&I 
Academy” tərəfin-
dən təşkil olunmuş 
“Hadisələrin/ 
insidentlərin 
araşdırılması və 
kök səbəbin təhlili”  
kursunda iştirak 
edib.

İki günlük təlimin əsas 
məqsədi bədbəxt hadisələrin 
araşdırılmasında iştirak edən sə-
lahiyyətli şəxslərin bilik və ba-
carıqlarının artırılması və inkişaf 
etdirilməsindən ibarətdir.

Kurs müddətində iştirakçıla-
ra hadisə və insidentlərin araşdı-
rılması və kök səbəbinin təhlili 
üçün hüquqi və beynəlxalq stan-
dartlar izah olunub, təhlükələrin müəy-
yən olunması və risklərin qiymətlən-

dirilməsi, qəzaların təsnifatı, yerli və 
beynəlxalq qanunvericilik, təhlil pro-
sesi, yekun məruzə və qiymətləndirmə 

ilə bağlı ətraflı məlumat verilib. 
İştirakçılar müxtəlif praktiki tap-
şırıqlar yerinə yetirərək biliklə-
rini daha da möhkəmləndiriblər.

Təlimi bitirən dinləyicilərə 
müvafiq sertifikat təqdim olu-
nub.

Qeyd edək ki, “Hadisələrin/ 
insidentlərin araşdırılması və 
kök səbəbin təhlili”  kursu Bö-
yük Britaniyanın “Risk və Əmə-

yin Təhlükəsizliyinin İdarə olunması 
üzrə Beynəlxalq İnstitut”u tərəfindən 
təsdiq edilib.

Martın 10-da Bakı Limanında 
Qazaxıstan gəmisindən konteynerlə-
rin aşırılması işi həyata keçirilib.

“Bakı Beynəlxalq Dəniz Ticarət 
Limanı” QSC-dən  bildirilib ki, Qa-
zaxıstanın “Kazmortransflot” Milli 
Dəniz Gəmiçiliyi şirkətinə məxsus 
“Barys” konteyner gəmisi Transxəzər 
Beynəlxalq Nəqliyyat Marşrutu çər-
çivəsində Aktau-Bakı marşrutu ilə ilk 
səyahətini reallaşdırıb. Martın 10-da 
səhər saatlarında Bakı Limanına çatan 
gəmindən konteynerlərin sürətli şəkil-
də aşırılması işi həyata keçirilib.

Belə ki, bu gəmi vasitəsilə ilk 
səfər çərçivəsində 125 konteyner 
daşınıb. Onlardan 123-ü ölkəmiz-
dən tranzit keçməklə dəmir yolları 
ilə Türkiyə və İtaliyaya daşınacaq, 
2 konteyner isə idxal üçün nəzər-
də tutulub. Bu konteynerlərin 85 
ədədində tomat pastası, digər kon-
teynerlərdə isə qarışıq məhsullar 
daşınır.

“Doha İslam Dünyasının 
Mədəniyyət Paytaxtı-2021”in 
açılış mərasimi keçirilib.

Qətər paytaxtının ərəb re-
gionunda İslam dünyası mədə-
niyyəti paytaxtı elan edilməsi-
nin əhəmiyyətindən bəhs edən 
İslam Dünyası Elm, Təhsil 
və Mədəniyyət Təşkilatının 
(ICESCO) Baş direktoru Sa-
lim bin Məhəmməd əl-Malik 
virtual mərasimdə bu çərçivə-
də Qətər dövləti ilə keçiriləcək 
birgə tədbirlərdən bəhs edib. 
O diqqətə çatdırıb ki, İslam 
mədəniyyəti paytaxtı tədbirlə-
ri şəhərlərin tarixini, mədəni 
irsini və turizm potensialını 
tanıtmaq baxımından çox əhə-

miyyətlidir.
ICESCO-nun Baş direkto-

ru bildirib ki, təşkilatın İslam 
dünyası mədəniyyəti paytaxtı 
proqramını həyata keçirdiyi 
2005-ci ildən bəri 50 şəhərdə 

bu tədbirlər təşkil edilib. Hə-
min paytaxtlarda olan zəngin 
mədəni irs ilə yanaşı, onların 
yerləşdiyi ölkələrdə İslam si-
vilizasiyasının nümunələri də 
təbliğ olunub.

Qətər Əmiri Şeyx Tamim 
bin Hamad əl Tanini və bu 
ölkənin xalqını əlamətdar ha-
disə münasibətilə təbrik edən 
Baş direktor ərəb regionunda 
keçiriləcək tədbirlərin təşkilat-
çılarına uğurlar arzulayıb.

Salim əl-Malik təəssüf-
lə qeyd edib ki, silahlı mü-
naqişələrin baş verdiyi bir çox 
İslam ölkəsində tarixi mədə-
niyyət abidələri vandallar tərə-
findən dağıdılıb. O, təşkilata 
üzv ölkələri və Qətəri həmin 
maddi mədəni irs abidələrinin 
bərpası istiqamətində həyata 
keçiriləcək tədbirləri dəstək-
ləməyə çağırıb.

Oqtay Bayramov

Yeni Azərbaycan Partiyasının Sədr müavini - Mərkəzi Aparatın 
rəhbəri Tahir Budaqov kollektivə təqdim olunub

ASCO-nun əməkdaşları “Hadisələrin/ insidentlərin araşdırılması 
və kök səbəbin təhlili” kursunda iştirak ediblər

Bu günlərdə Almaniya-
nın Şimali Reyn-Vestfaliya 
federal torpağında bir kilo-
metr uzunluğunda körpünün 
yeri xüsusi quraşdırılmış mü-
həndis qurğusunun köməyi 
ilə dəyişdirilib.

Bu nadir əməliyyat ilbiz 
sürəti ilə hərəkət edən supera-
ğır nəqliyyat vasitəsilə həyata 

keçirilib. Hagen şəhəri 
yaxınlığında yerləşən 
45-ci federal magistral 
yolundakı Lennetal kör-
püsü nəhəng xizək üzə-
rində təxminən 20 metr 
məsafəyə sürüşdürülüb. 
30 min ton çəkisi olan 
körpü Eyfel qülləsindən 
üç dəfə ağırdır.

Vestfaliya avtoban-
lar idarəsinin məluma-
tına görə, nəhəng körpü 
qeyri-adi super ağır yük 
teflon plitələrində xüsusi 
sürtkü ilə gün ərzində bir 
neçə santimetr sürüşdü-
rülərək yeni yerinə köçü-
rülüb.

Vüqar Seyidov

Martın 10-da Fövqə-
ladə Hallar Nazirliyinin 
(FHN) 112 - qaynar 
telefon xəttinə Bakı şəhəri, 
Suraxanı rayonu, Höv-
san qəsəbəsində yanalma 
körpüsündə doğranmaqda 
olan gəmidə yanğının baş 
verməsi barədə məlumat 
daxil olub.

FHN-in mətbuat xidmə-
tindən AZƏRTAC-a bildi-
riblər ki, nazirliyin Dövlət 

Yanğından Mühafizə Xid-
mətinin müvafiq texnika və 

canlı qüvvəsi dərhal hadisə 
yerinə cəlb olunub. Gə-

minin daxili bölmələrinin 
mürəkkəb və yanar konst-
ruksiyalara malik olması və 
nəticədə meydana çıxan qatı 
tüstünün söndürmə işlərinə 
mane olmasına baxmaya-
raq, yanğınsöndürənlərin 
operativ müdaxiləsi sayə-
sində yanğının geniş sahəyə 
yayılmasının qarşısı alınıb 
və alov söndürülüb. Yanğın 
zamanı xəsarət alan olma-
yıb.

Rusiya Prezidentinin 
mətbuat katibi Dmitri Peskov 
Türkiyəni Rusiya Federasiya-
sının mühüm strateji tərəfda-
şı adlandırıb.

D.Peskov jurnalist-
lərlə söhbətində deyib: 
“Şübhəsiz, Türkiyə Ru-
siya Federasiyasının 
çox mühüm tərəfdaşı, 
strateji tərəfdaşıdır”. O 
daha sonra əlavə edib 
ki, Rusiya və Türkiyə 
demək olar ki, bütün re-
gional məsələlər barədə 
sıx qarşılıqlı fəaliyyət 
göstərir.

“Azərbaycanda atəşkəs 
şərtlərinə riayət edilməsi və 
üçtərəfli Bəyanata əsasən tərəf-

lərin öz üzərlərinə götürdüklə-
ri öhdəliklərin yerinə yetiril-
məsinin Monitorinq Mərkəzi 
çərçivəsində türklərlə sıx qar-
şılıqlı fəaliyyətimiz davam 

edir, Suriya barədə 
çox fəal qarşılıqlı 
əlaqə saxlayırıq”, - 
deyən D.Peskovun 
sözlərinə görə, Suri-
yada yaranmış bəzi 
mürəkkəb məqam-
lara baxmayaraq 
RF və Türkiyə pre-
zidentləri həmişə 
kompromis variant 
tapmağa nail olublar.

Kreml nümayəndəsi əmin-
liklə deyib: “Biz tərəfdaşları-
mızın hətta mürəkkəb vəziy-
yətlərdə də kompromis tapmaq 

üzrə siyasi əzmkarlığını yük-
sək qiymətləndiririk”.

D.Peskov bir məqama 
diqqəti yönəldib ki, RF və Tür-
kiyə ticari-iqtisadi münasibət-
lər kompleks xarakter daşıyır. 
O xatırladıb ki, söhbət energe-
tika sahəsində və digər sfera-
larda uzunmüddətli əməkdaş-
lıq layihələrindən gedir.

RF Prezidentinin mətbu-
at katibi vurğulayıb: “Söhbət 
həqiqi tərəfdaşlıqdan, qarşılıq-
lı faydalı tərəfdaşlıqdan gedir”.

Fəridə Abdullayeva

Bir kilometr uzunluğunda körpünün yeri dəyişdirilib

Yanğın zamanı xəsarət alan olmayıb

“Türkiyə Rusiya Federasiyasının çox mühüm 
tərəfdaşı, strateji tərəfdaşıdır”

Martın 10-da Baş na-
zir Əli Əsədovun sədrliyi 
ilə 2020-ci il sentyabrın 
27-dən başlayaraq Ermə-
nistan Respublikası silahlı 
qüvvələrinin Azərbaycan 
Respublikasının ərazi-
sinə təcavüzü nəticəsində 
mülki əhaliyə, dövlət 
əmlakına, o cümlədən 
infrastruktur obyektlərinə, 

habelə sahibkarlıq fəaliy-
yəti subyektlərinə dəymiş 
ziyanın qiymətləndirilmə-
sini və aradan qaldırılma-
sını təmin etmək məqsə-
dilə yaradılmış Dövlət 
Komissiyasının növbəti 
iclası keçirilib.

Nazirlər Kabinetinin 
mətbuat xidmətindən  bildi-
riblər ki, iclasda Komissiya-

nın üzvləri və dəvət edilmiş 
şəxslər – təcavüzə məruz 
qalmış şəhər və rayonların 
icra hakimiyyəti başçıları və 
digər rəhbər şəxslər iştirak 
ediblər.

İclas zamanı dəymiş zi-
yanın qiymətləndirilməsi, 
ilkin yardımın göstərilməsi, 
qismən ziyan dəymiş və tam 
dağılmış tikililərin bərpası 

və təmiri ilə əlaqədar son və-
ziyyətə dair məruzələr dinlə-
nilib.

Vətəndaşlar tərəfindən 
edilən əlavə müraciətlərə 
baxılması, qiymətləndirmə 
prosesində şəffaflığın təmin 
edilməsi, təmir və bərpa işlə-
ri ilə əlaqədar müvafiq tapşı-
rıqlar verilib.

Ermənistan silahlı qüvvələrinin təcavüzü nəticəsində 
dəymiş ziyanın qiymətləndirilməsi və aradan qaldırılması üzrə 

Dövlət Komissiyasının iclası keçirilib

“Barys” gəmisi ilə ilk səfərdə 
125 konteyner daşınıb

Silahlı münaqişələrin baş verdiyi bir çox İslam ölkəsində 
tarixi mədəniyyət abidələri vandallar tərəfindən dağıdılıb



İşğaldan azad olunmuş 
ərazilərin ekoloji vəziyyə-
tinin qiymətləndirilməsi 
məqsədilə Zəngilan rayonu 
ərazisindən keçən Oxçu-
çayda keçirilən növbəti 
monitorinq zamanı 500-dən 
çox farel və digər balıqların 
öldüyü aşkar edilib.

Ekologiya və Təbii Sərvət-
lər Nazirliyinin mətbuat xid-
mətindən  bildiriblər ki, çaydan 
götürülmüş su nümunələrində 
mis, molibden, manqan, dəmir, 
sink, xrom və s. kimi ağır me-
talların miqdarının normadan 
dəfələrlə artıq olduğu müəy-
yənləşib.

Monitorinq və analizlərin 

nəticələri, eyni zamanda, çayda 
balıqların kütləvi məhv olması 
faktları çayın Ermənistan əra-
zisindəki Qacaran mis-molib-

den zavodu və Qafan mis filiz 
saflaşdırma kombinatının tok-
siki tullantıları ilə çirkləndiril-
məsini bir daha təsdiq edir.

Mənim üçün Vətən çağıranda ha-
rayına səs verən, gələcəklə bağlı bütün 
planlarını sonraya saxlayaraq kömə-
yinə tələsən, məmləkətimizin bütövlü-
yü uğrunda canından keçməyə hazır 
olanların hər biri döyüş yollarının 
uzun və ya qısalığından asılı olmaya-
raq qəhrəmandır. Məhz Müzəffər Ali 
Baş Komandanımız İlham Əliyevin 
yüksək sərkərdəlik məharəti və ürəyi 
Azərbaycanla döyünən belə övladları-
mızın igidliyi hesabına torpaqlarımıza 
soxulan, 30 il sözlə qanmayan və ya 
himayədarlarına arxayın olduğu üçün 
qanmaq istəməyən  yağını cəmi 44 
günə diz çökdürdük.

Vətən müharibəsində rəşadətlə dö-
yüşən, torpaqlarımıza göz dikən düş-
məni daha çox gözündən vuran cəsur 

dənizçilərdən biri də Məhəmmədəli Sü-
leymanovdur. Torpaqlarımızın mənfur 
düşmənlərdən azad edilməsində göstər-
diyi şücaət dövlət başçımızın müvafiq 
sərəncamları ilə “Fizulinin azad olunma-
sına görə”  və “Xocavəndin azad olun-
masına görə” medalları ilə qiymətləndi-
rilib.

Məhəmmədəli Tofiq oğlu Süley-
manov 1996-cı il sentyabrın 3-də Bakı 
şəhərində dənizçi ailəsində dünyaya göz 
açıb.

2012-ci ildə Azərbaycan Dövlət 
Dəniz Akademiyasının Dənizçilik Kol-
lecinə daxil olub və 2016-cı ildə kolleci 
“Gəmi sürücülüyü” ixtisası üzrə bitirib. 

Daha sonra həqiqi hərbi xidmətə 
yollanıb. 2018-ci ildə tərxis olunub.

2020-ci il sentyabrın 21-də  Ordu 

sıralarına çağırılıb. 44 günlük Vətən mü-
haribəsinin ilk günündən  düşmən təxri-
batına əks zərbə ilə cavab verən igidlə-
rimizin arasında olub. Fizuli, Cəbrayıl, 

Xocavənd və Şuşa uğrunda şücaətlə dö-
yüşüb. 

2020-ci il dekabrın 30-dan şanlı Or-
dumuzun sıralarından tərxis olunub. 

Bu gün özünü xoşbəxt hiss edir. 
Çünki Zəfər yürüşündə düşmənə vuru-
lan zərbələrdə onun da xidməti var. Qa-
lib Ordunun əsgəri kimi sonsuz fəxarət 
hissi keçirdiyini üz-gözündən də oxu-
maq olur. 

- Ağlım kəsəndən Vətən torpaqları-
nın düşmən tapdağından azad edilməsi 
və bu amal uğrunda başlayacaq dö-
yüşlərdə iştirak etmək ən böyük arzum 
olub,-deyir.- Sevinirəm ki, bu arzuma 
çatdım. Azərbaycanın tarixinə qızıl hərf-
lərlə yazılan və torpaqlarımızın otuz illik 
işğaldan azad olunması ilə nəticələnən 
“Dəmir yumruq” əməliyyatında mən də 
iştirak etdim. 

Azərbaycan tarixinə bir payız günü, 
elə payızın rəngi ilə qızılı hərflərlə ya-
zılan Qələbənin qazanılmasından da-
nışarkən bildirdi ki, xalqımızın birli-
yi, haqq-ədalətin tərəfimizdə olması 
Qələbəyə gedən yolumuzu xeyli qısalt-
dı. 

Məhəmmədəlinin dediklərindən:
- Biz qonşularının torpaqlarına göz 

dikən xain ermənilər kimi, işğalçılıq 
müharibəsi aparmırdıq. Biz işğal altın-
da olan torpaqlarımızı yağı tapdağından 
xilas etmək, ölkəmizin suverenliyini, 
ərazi bütövlüyünü təmin etmək üçün vu-

ruşurduq. Başqa sözlə,  öz yurdumuzda 
öz əzəli torpaqlarımız üçün vuruşurduq. 
Bütün bunlar haqq işimizdə bizə əlavə 
güc verirdi.

Məhəmmədəli Süleymanov onunla 
çiyin-çiyinə vuruşan gənclərin şücaətin-
dən, qanlı savaşlar zamanı biri-birilərinə 
dəstək olmalarından, yaralı yoldaşlarını, 
şəhidləri döyüş meydanından necə qorx-
mazcasına çıxardıqlarından danışarkən 
sən də özünü ön cəbhədə hiss edirsən. 

Sirr deyil ki, əlinə silah alan hər kəs 
ilk növbədə evindən, ailəsindən arxayın 
olmalıdır. Yoxsa fikri evdə qalar, vuru-
şa bilməz. Ədalət naminə qeyd edim ki, 
ASCO-nun rəhbərliyi Vətən müharibəsi 
başlayan ilk gündən döyüşə atılan bü-
tün dənizçilərin taleyi ilə maraqlandığı 
kimi, onların doğmalarını da bir gün belə 
diqqət və qayğıdan kənarda saxlamadı.

Məhəmmədəlinin atası Tofiq öm-
rünü dənizə həsr edən fədakarlardandır. 
Tofiq Süleymanov Hazırda  Xəzər Də-
niz Neft Donanmasının “Bunkerovşik” 
gəmisində baş mexanikdir. Bütün ömrü 
boyu alnının tərinə, əllərinin qabarına 
güvənən Tofiq Süleymanov şərəfli peşə 
sahibi olması ilə həmişə fəxr edib. Bu 
gün isə həm də Zəfərimizlə bitən Vətən 
müharibəsində şərəfli döyüş yolu keçən 
oğlu Məhəmmədəli ilə haqlı olaraq fəxr 
edir. 

Elə biz də!

Rasif  TAHİROV

12 mart 2021-ci il   № 69-72 (9447)4 www.seanews.az

Hər il Novruz bayramı 
ərəfəsində xalqımız dörd 
çərşənbəni - Su, Od, Yel və 
Torpaq çərşənbələrini qeyd 
edir.

Xalq arasında “Külək 
oyadan çərşənbə”, “Küləkli 
çərşənbə”, “Yelli çərşənbə” 
və “Heydər çərşənbəsi” kimi 
tanınan Yel çərşənbəsi ilaxır 
çərşənbələrin üçüncüsüdür 
və bu il martın 9-na təsadüf 
etdi.

Yel çərşənbəsi günündə 
əsən isti külək yazın gəli-
şindən xəbər verir. İnanc-
lara görə, bu çərşənbədə 
külək oyanmış suyu, odu 
hərəkətə gətirir. Şifahi xalq 
yaradıcılığında yelin Tan-
rı olması ilə bağlı müxtə-
lif nəğmə, əfsanə, rəvayət, 
mif, inanc, məsəl və s. 
yaranmışdır. Novruz şən-
liklərində icra olunan “Yel 
baba” mərasimi öz kökü 
etibarilə qədim əcdadları-
mızın yel Tanrısına etiqadı 
ilə bağlıdır.

Folklorşünaslarımızın 
fikrincə, əski etiqadlarda 
qeyd edilmişdir ki, torpa-
ğın altında - “qara nəhrdə” 
yatmış dörd cür külək Yer 
üzərinə çıxaraq müxtəlif li-
baslarda özünü göstərir. Mi-
fologiyamızda ağ yel - ağ, 
qara yel - qara, xəzri - göy, 
gilavar - qırmızı libasda 
təsvir edilir. Yel çərşənbəsi 
günü yel bu dörd yellə bir-
ləşib dünyanı dolaşır, ərzi 
gəzib oyanmış suyu, odu 
hərəkətə gətirərək yazın gə-
lişindən xəbər verir.

Yel Azərbaycan mifik 
təfəkküründə yol göstərən, 
bələdçi rolunu da yerinə ye-
tirir. Yel baba (əksər hallarda 
əldən-ayaqdan düşmüş qoca 
sifətində peyda olur) qalın 
meşələrdə azıb mənzilini 
tapmaqda çətinlik çəkən xe-
yirxah insanların qarşısına 
çıxır, onlara bir yumaq verir 
və yumağı yerə atıb diyirlət-
məyi tələb edir. Yel babanın 
üfürməsi ilə yumaq açılır və 

azmışları mənzil başına çat-
dırır. Yel baba haqqındakı 
bu təsəvvür sonralar Fatma 
nənənin yumağı şəklində na-
ğıllara keçmişdir.

Azərbaycanlıların ən 
əski təsəvvürlərinə görə, Yel 
baba xırmana gəlməmişdən 
qabaq oradan buğda, dən 
götürməzlər. Sovrulmamış 
buğda götürənin oğlu ölər. 

Xırman sovrulandan sonra 
ilk buğda götürənin isə oğlu 
olar. Ulularımız deyirlər ki, 
“Yel əsdirəni söyməzlər”. 
Çünki onun arxasında Tanrı 
durur. Yelə tüpürsən öz üs-
tünə qayıdar. Eləcə də Yel 
dağını ziyarət edirlər. Adam-
lar ürəklərində hər hansı bir 
dilək tutub dağa nəzir-niyaz 
gətirir, burada qurban kəsir-

lər. Yel baba kimin nəzirini, 
qurbanını qəbul etsə, o adam 
xeyir tapar, arzusuna çatar. 
Bir inancda isə deyilir ki, Yel 
çərşənbəsi girən gün söyüd 
ağacının altına gedib niyyət 
elə və Yel babanı çağır. Əgər 
Yel baba sənin səsini eşidib 
söyüdün budaqlarını torpa-
ğa toxundursa diləyin yerinə 
yetər.

Yel çərşənbəsi günü 
tonqallar qalanır, evlərdə 
südlü plov və ya bulğur aşı 
bişirilir. Süfrəyə daha çox 
quru meyvə və dənli bitkilər-
dən hazırlanmış çərəzlər dü-
zülür. Qadınlar axır çərşənbə 
üçün hazırlıq görürlər. Ev əş-
yaları təmizlənir, xalça-palaz 
çırpılır, yorğan-döşək hava-
ya verilir. Xanımlar uşaqlar 
üçün təzə paltar biçib-tikir. 
Qız-gəlinlər qoz-fındığı 
ləpələyib şirniyyat hazırlığı 
tədarükü görürlər. Həmin 
gün bir qarış böyümüş səmə-
ninin ortasına qırmızı qumaş 
bağlanır.

Yel çərşənbəsi günü əsən külək oyanmış suyu, odu hərəkətə gətirir

“Xalqımızın birliyi Qələbəyə gedən 
yolumuzu xeyli qısaltdı”

Dünyada humanitar 
və xeyriyyəçilik sahəsində 
fəaliyyət göstərən müxtəlif 
təşkilatlar arasında Bey-
nəlxalq Qızıl Xaç və Qızıl 
Aypara Hərəkatını xüsusi 
qeyd etmək lazımdır. Onun 
yaradılması ideyası hərəka-
tın qurucusu isveçrəli tacir, 
sülh üzrə Nobel mükafatçısı 
Anri Dünana məxsusdur.

Ölkəmizin həmin bey-
nəlxalq hərəkata qoşulması 
1920-ci ildən başlayıb. Hə-
min il martın 10-da Azər-
baycan Xalq Cümhuriyyə-
tinin müdafiə naziri əvəzi, 
general-leytenant Əliağa 
Şıxlinskinin təşəbbüsü və 
Fətəli Xan Xoyskinin rəhbər-
lik etdiyi hökumətin qərarı 
ilə Azərbaycan Qızıl Aypara 
Cəmiyyətinin fəaliyyəti üçün 
hökumət tərəfindən 483,490 
rubl məbləğində maliyyə və-
saiti ayrılıb.

Bu tarixi günü əsas tuta-
raq Prezident İlham Əliyev 
2008-ci il aprelin 7-də hər il 
martın 10-nun Qızıl Aypa-
ra Günü kimi qeyd edilməsi 
haqqında Sərəncam imzala-
yıb.

101 il şərəfli inkişaf yolu 
keçmiş, ən qocaman huma-
nitar, qeyri-hökumət təşki-
latı olan Azərbaycan Qızıl 
Aypara Cəmiyyəti hazırda 
öz ətrafında 370 mindən çox 
üzvü, 20 minə yaxın könül-
lünü birləşdirir. Təşkilatın 92 
rayon, şəhər, sahə bölməsi, 
8 regional mərkəzi fəaliyyət 
göstərir. Beynəlxalq Hərə-
katı respublikamızda təmsil 
edən cəmiyyətin əsas məra-
mı hərəkatın 7 fundamental 
prinsipini rəhbər tutaraq, mü-
vafiq qanunvericilik çərçivə-
sində əhalinin aztəminatlı tə-
bəqəsinə, münaqişə, təbii və 
texnogen fəlakətlər zamanı 

zərərçəkmişlərə təmənnasız 
ilkin tibbi-sosial, humanitar 
yardım və digər zəruri xid-
mətlərin göstərilməsindən 
ibarətdir.

Azərbaycan Qızıl Ay-
para Cəmiyyəti yarandığı 
gündən əhalinin aztəminatlı 
ailələrinə, müalicəyə və yar-
dıma ehtiyacı olanlara , tənha 
qocalara, miqrantlara və həs-
sas qrupdan olan digər insan-
lara humanitar missiyasını 
davam etdirir.

Hər il martın 10-u ölkə-
mizdə Cəmiyyətin fəaliyyətə 
başlamasının ildönümü qeyd 
olunur və bir sıra tədbirlər 
həyata keçirilir. Ötən il Azər-

baycan Qızıl Aypara Cəmiy-
yətinin 100 illik yubileyi 
münasibətilə Prezident İlham 
Əliyevin Sərəncamına əsasən 
aztəminatlı vətəndaşlara so-
sial xidmət və humanitar yar-
dım göstərilməsi sahəsindəki 
xidmətlərinə görə cəmiyyə-
tinin 19 əməkdaşı orden və 
medallarla təltif olunub.

Cəmiyyət son bir ildə 
ümumbəşəri bəlaya çevril-
miş yeni növ koronavirus 
(COVID-19) pandemiyası 
ilə mübarizə çərçivəsində 
öz qüvvəsini səfərbər edərək 
humanitar missiyasını davam 
etdirir. Pandemiya dövründə 
ahıl və ehtiyacı olanlara hu-
manitar yardımlar göstərilib. 
Əhali arasında maarifləndir-
mə işləri aparılıb, məlumat-
verici buklet və broşuralar 
paylanılıb. Mülki əhaliyə 
ərzaq, qeyri-ərzaq və sani-
tayzerlərin paylanılması işi 
də həyata keçirilib. Mövcud 
vəziyyətlə əlaqədar olaraq 
yaradılan operativ qərargah 
fasiləsiz fəaliyyət göstərib.

Torpaqlarımızın düşmən 
işğalından azad olunması ilə 
başa çatan 44 günlük Vətən 

müharibəsi zamanı cəmiyyə-
tin əməkdaşları və fövqəladə 
mobil könüllü dəstələrin kö-
nüllüləri cəbhəyanı ərazilər-
dəki yerlərdə mülki əhalinin 
təxliyə olunmasında, hu-
manitar yardımların göstə-
rilməsində və yaralıların 
xəstəxanalara çatdırılmasın-
da köməklik ediblər. Bərdə 
rayonunda öz humanitar fəa-
liyyətini həyata keçirən kö-
nüllü Məhərrəm Mustafayev 
Ermənistan silahlı qüvvələri-
nin mülki əhalini hədəfə alan 
raket zərbələri nəticəsində 
həlak olub, iki könüllü yara-
lanıb.

Azərbaycan Qızıl Ay-
para Cəmiyyəti yaranandan 
bəri aztəminatlı ailələrə, 
müalicəyə və yardıma ehti-
yacı olanlara, tənha qocalara, 
miqrantlara və s. həssas tə-
bəqədən olanlara humanitar 
missiya çərçivəsində daim 
dəstək verir. Milli cəmiyyət 
özünün Beynəlxalq Qızıl 
Xaç və Qızıl Aypara Hərə-
katından bəhrələnən xüsusi 
humanitar missiyalı mandatı 
ilə dövlətin bu sahədə ən fəal 
yardımçısıdır.

Uelsdə elektrik mon-
tajı işləri zamanı təx-
minən 900 illik yaşı olan 
orta əsrlərə aid məxfi 
tunel aşkarlanıb.

“The Independent” 
qəzeti xəbər verir ki, tu-
nel Monmutşir qraflığında 
1131-ci ilə aid qədim abbat-

lığın xarabaları yaxınlığında 
yerləşir. Tikili yeraltı kabel 
üçün xəndək qazan fəhlələr 
tərəfindən tapılıb.

Kərpicdən hörülən və 
hündürlüyü təxminən 1,2 
metr olan tunel yaxınlıqda 
axan çaya paralel piyada yo-
lunun altından keçir. Aşkar-

lanan keçid heç bir topoqra-
fik xəritədə qeyd edilməyib, 
yerli əhali və hakimiyyət 
orqanları da ondan xəbərsiz 
olub.

Tapıntının dəqiq arxe-
oloji tədqiqatı üçün illərlə 
vaxt lazım gələcəyi bildiri-
lir.

Ən qocaman humanitar, qeyri-hökumət təşkilatı 
370 mindən çox üzvü, 20 minə yaxın könüllünü birləşdirir

Azərbaycan Xəzər 
Dəniz Gəmiçiliyi” 
Qapalı Səhmdar Cə-
miyyətinin sədri Rauf 
Vəliyev martın 5-də 
zərif cinsin ASCO-da 
çalışan nümayən-
dələrini təbrik edib. 
Təbrikdə deyilir:

“Hörmətli xanım-
lar!

8 Mart  gözəlliyin 
və sədaqətin rəmzi olan 
analarımızın, bacıları-
mızın, qızlarımızın bay-
ramıdır. Sizi, zərif cinsin 
Azərbaycan Xəzər Dəniz 
Gəmiçiliyində çalışan bütün 
nümayəndələrini Beynəlxalq 
Qadınlar Günü münasibətilə 
ürəkdən təbrik edir, hər birinizə 
cansağlığı, səadət və işləriniz-
də uğurlar arzulayıram.

Öz  ocağına və torpağına 
hədsiz məhəbbəti ilə seçilən 
Azərbaycan qadını bütün çə-
tin dövrlərdə cəmiyyətimizin 
dayağı olmuş, xalqımızın mil-
li-mənəvi dəyərlər sisteminin 
formalaşdırılmasında müstəsna 
rol oynamışdır.

Azərbaycan qadını dün-
yaya bəşəriyyətin mədəni fikir 
xəzinəsinin incilərini yaradan 
dahi şəxsiyyətlər, görkəmli 
elm və sənət adamları, mahir 
siyasi xadimlər bəxş etmişdir. 
Anaların ən böyük xidməti isə 
varlığımızın anası saydığımız 
torpaqlarımızı qoruyan, onun 
yolunda canından keçməyə 
hazır olan övladlar böyütmələ-
ridir. Məhz belə oğullar keçən 
ilin noyabrında bizə heç nə ilə 
müqayisə edilməz Zəfər sevin-
cini yaşatdılar. Qələbəmizlə 
başa çatan Vətən müharibə-
si zamanı dünya Azərbaycan 
gənclərinin yurd sevgisinə və 
şücaətinə heyran qaldı. Ha-
mımız üçün çətin sınaq gün-
lərində analarımızın nümayiş 
etdirdiyi iradə və fədakarlığı 
isə sözlə ifadə etmək mümkün 
deyil.

Ölkəmizdə dövlət qadın 
siyasətinin əsas prinsiplərinin 
müəyyən edilməsi məhz Ulu 
öndər Heydər Əliyevin adı ilə 
bağlıdır.  Zərif cinsin nümayən-
dələrinin böyük qüvvə olduğu-
na əmin olan Ümummilli lide-
rin müəllifiyi ilə ərsəyə gələn  və 
müstəqil Azərbaycan Respubli-
kasının 1995-ci ildə qəbul olun-
muş ilk Konstitusiyası qadınla-
rın kişilərlə bərabər hüququnu 
təsdiq etdi və demokratik dövlət 
quruculuğu prosesində onların  
fəal iştirakının hüquqi bazasını 
yaratdı. 1998-ci ildə ölkəmizdə 
Qadın Problemləri üzrə Döv-
lət Komitəsi fəaliyyətə başladı. 
“Azərbaycanda qadınların ro-
lunun artırılması haqqında”, 
“Azərbaycan Respublikasında 
dövlət qadın siyasətinin həyata 
keçirilməsi haqqında” Sərən-
cam və Fərman qadınların istə-
nilən sahədə fəaliyyət göstər-
mələrini təmin etdi.   

Ulu öndərin siyasi kur-
sunun möhtərəm Prezidenti-
miz  İlham Əliyev tərəfindən 
layiqincə davam etdirilməsi 
qadınlara malik olduqları çox 
böyük potensiallarını təsdiq 
edə bilmələrinə geniş imkan ya-
radıb. Qadınlarımızın ölkə hə-
yatında rolunu yüksək qiymət-
ləndirən dövlətimizin başçısı  
əmindir ki, cəmiyyət qarşısında 
öz məsuliyyətini bütün dərinliyi 
ilə dərk edən Azərbaycan qa-

dınları bundan sonra da 
müstəqil Respublikamızın 
tərəqqisinə böyük töhfələr 
verəcəklər.

Bu gün bütün dünya 
milli dəyərlərimizin və 
mədəniyyətimizin böyük 
təbliğatçısı, ümummilli 
problemlərimizin bey-
nəlxalq müstəviyə çıxa-
rılmasında əvəzsiz xid-
mətləri olan Azərbaycan 
Respublikasının Birinci 
vitse-prezidenti, Heydər 
Əliyev Fondunun prezi-
denti, UNESCO və ISES-
CO-nun xoşməramlı səfiri 

Mehriban xanım Əliyevanın 
timsalında Azərbaycan qadını-
nın nəyə qadir olduğunu aydın 
görür.  Birinci xanımın  zəka-
sının məhsulu olan, həmçinin 
təşəbbüsü və dəstəyi ilə həyata 
keçirilən bir-birindən dəyərli 
layihələr həmişə böyük maraq-
la qarşılanır.

ASCO-nun həyatını da xa-
nımlarsız təsəvvür etmək müm-
kün deyil. Hazırda Gəmiçiliyin 
çoxşaxəli və mürəkkəb təsərrü-
fatında yüzlərlə qadın çalışır.  
İstedad və bacarıqlarını tam 
gerçəkləşdirə bilmələri üçün 
hər cür şərait yaradılan xa-
nımlar gündən-günə çiçəklənən 
respublikamızın iqtisadi qüd-
rətinin artmasında əllərindən 
gələni əsirgəmirlər. Fırtınalar 
qoynunda  mütəmadi səfərlərə 
çıxan dənizçi xanımlar isə cə-
sarət və peşəyə bağlılıqlarına 
görə kimsədən geri qalmırlar.

Hörmətli xanımlar!
Sizi bir daha ülvilik, zəriflik 

və gözəllik  rəmzinə çevrilmiş, 
bahar  təravətli 8 Mart bayramı 
münasibəti ilə səmimi-qəlbdən 
təbrik edir, Sizə yeni-yeni mü-
vəffəqiyyətlər diləyirəm. Göz-
lərinizdən sevinc, üzünüzdən 
təbəssüm heç vaxt əskik olma-
sın!”

Rauf  Vəliyev,  
Azərbaycan Xəzər Dəniz Gəmiçiliyi”
Qapalı Səhmdar Cəmiyyətinin sədri

Sevinciniz  bol  olsun!

Oxçuçayın Ermənistan tərəfindən çirkləndirilməsi 
balıqların kütləvi ölümünə səbəb olub

Orta əsrlərə aid məxfi tunel aşkarlanıb



12 mart 2021-ci il   № 69-72 (9447) 5www.seanews.az

Bakıda fədakar Azərbaycan dəniz-
çilərinin xatirəsinə ucaldılan heykəltə-
raşlıq kompozisiyasını görmüsünüz? 
Görməyə dəyər! “Azərbaycan Xəzər 
Dəniz Gəmiçiliyi” QSC-nin (ASCO) 
sifarişi əsasında hazırlanan abidənin 
müəllifləri Xalq rəssamları Səlhab 
Məmmədov və Əli İbadullayev, memarı 
Əməkdar memar Elxan Əsədovdur.

Dənizkənarı bulvarda “Suraxanı” 
gəmi-muzeyinin yaxınlığında yerləşən 

abidənin hazırlanmasında bürünc və mər-
mərdən istifadə olunub. Abidənin ölçüsü 
420 sm х 410 sm, postamentinin hündür-
lüyü isə 130 sm-dir.

Heykəltəraşlıq kompozisiyası dina-
mik fiqurlu dalğanı yaran gəmi pəri ilə 
təqdim edilib. Hərəkətdə olan su  həyat 
simvoludur. Hətta konkret yerdə yara-
nan kiçik dalğa belə su səthində yeni 
dalğaların əmələ gəlməsinə səbəb olur. 
Müəlliflərin fikrincə, hər zaman hərəkətə 

təkan verən, onun təməlini qoyan başlan-
ğıc - dayaq nöqtəsi olur. Təqdim edilən 
heykəltəraşlıq kompozisiyasında gəmi 
pəri hərəkəti yaradan əsas səbəb və is-
tinad nöqtəsidir. Məhz o, böyük gəmiyə 
hərəkət verir, dövr edərək suyu təlatümə 
gətirir və yaranan dalğaları sürətləndirir. 
Bu pər Xəzərdə gəmiçiliyin inkişafını 
simvolizə etməklə bərabər, həm də də-
nizçilərin enerji mənbəyi və həyatlarının 
ayrılmaz atributu kimi təqdim edilib.

Möhtəşəmliyi ilə diqqəti çəkən abi-
də ölkəmizdə dənizçi peşəsinə hörmət 
və ehtiramın bariz nümunəsidir. Abidə 

nəinki dənizçilər və onların ailə üzvləri, 
eyni zamanda paytaxt sakinləri və şəhə-
rimizin qonaqlarının böyük sevgi ilə 

ziyarət edəcəkləri məkanlardan birinə 
çevriləcək.

Rövşən Abdurəhmanov

Möhtəşəmliyi ilə seçilən abidə dənizçi peşəsinə 
hörmət və ehtiramın bariz nümunəsidir

Aparıcı iqtisadi-maliyyə institutları 
və reytinq mərkəzləri Azərbaycandakı 
sistemli iqtisadi siyasəti, islahatları yük-
sək qiymətləndirir.

Dünyanın ən böyük beyin mərkəzlə-
rindən bir olan İrs Fondu tərəfindən ha-
zırlanan “İqtisadi Azadlıq İndeksi 2021” 
hesabatında Azərbaycanın mövqeyi 6 
pillə yaxşılaşaraq 172 ölkə arasında 38-
ci yerdə qərarlaşıb. Azərbaycan iqtisadi 
azadlıq üzrə mümkün 100 baldan 70,1 bal 
toplayıb.

Hesabata görə, Azərbaycan Avropa 
regionunda 45 ölkə arasında 23-cü yerdə-
dir, onun ümumi balı regional orta göstə-
riciyə bərabərdir, lakin dünya ortalama-
sından yüksəkdir.

Reytinq üzrə Azərbaycanın qonşuları 
Belçika (70,1 balla 37-ci yer) və İspani-
ya (69,9 balla 39-cu yer) olub. Hesabatda 
ölkəmiz Avropanın Fransa, İspaniya, İta-
liya və Polşa kimi inkişaf etmiş ölkələ-
rini qabaqlayıb və indeks üzrə ən çox 
irəliləyən ölkələr sırasında yer alıb. İqti-

sadiyyatda əsasən bank, əmlak, monetar, 
vergi, fiskal və digər istiqamətlərdə qeydə 
alınan inkişaf trendləri dünyada Azərbay-
can iqtisadiyyatına inamı gücləndirir.

Qeyd edək ki, iqtisadi azadlıq siyasəti 
yüksək qiymətləndirilən ölkələr ticarət və 
sahibkarlığın inkişafı üçün əlverişli şə-
raitin mövcudluğu ilə fərqlənir. Belə bir 
əlverişli mühit iqtisadi artım və ictimai 
rifahın yüksəlməsinə əhəmiyyətli dəstək 
verən amil kimi çıxış edir. “İqtisadi Azad-
lıq İndeksi” investorların maraqlarını 
nəzərə almaqla, onlar üçün ölkənin iqti-
sadi azadlıq faktoruna təsir edən amillər 
üzrə baş verən dəyişikliklər baxımından 
da əhəmiyyətli məlumat mənbəyidir.

“Doing Business” hesabatında Azər-
baycanın mövqeyi yaxşılaşır

Ötən ilin dekabr ayında Dünya Ban-
kının Daxili Audit strukturları tərəfindən 
aparılmış müfəssəl diaqnostika nəticəsin-
də Azərbaycanın "Doing Business 2020" 
hesabatındakı mövqeyi daha da yaxşıla-
şıb, ölkəmiz bir daha dünyanın “Ən isla-

hatçı on ölkəsi” sırasına daxil olub.
Xatırladaq ki, ilkin hesabatda Azər-

baycan 76,7 balla qlobal reytinq sıralama-
sında 191 ölkə arasında 34-cü olduğu hal-
da, araşdırmadan sonra Azərbaycanın balı 
78,5-ə yüksəlib, sıralamada isə ölkəmiz 6 
pillə yüksələrək 28-ci olub.

Müvafiq diaqnostik qiymətləndirmə 
4 ölkəni – Azərbaycan, Səudiyyə Ərəbis-
tanı, Birləşmiş Ərəb Əmirlikləri və Çini 
əhatə edib.

Neft Fondu 64 suveren fond arasında 
5-ci yerdədir

Suveren fondların şəffaflıq və hesa-
batlılıq istiqamətində fəaliyyətinin dəyər-
ləndirməsini həyata keçirən Beynəlxalq 
İqtisadiyyat üzrə ABŞ-ın nüfuzlu Peter-
son İnstitutunun (PIIE) tərtib etdiyi və 
cari ilin fevral ayında nəşr olunan 2019-cu 
il üzrə Suveren Fondların Şəffaflıq və He-
sabatlılıq üzrə qiymətləndirmə cədvəlində 
Azərbaycan Respublikasının Dövlət Neft 
Fondu (ARDNF) 64 suveren fond arasın-
da 92 xal toplayaraq 5-ci yerdə qərarlaşıb.

Bu da o deməkdir ki, neft və qaz gə-
lirlərinin indiki və gələcək nəsillər ara-
sında ədalətli bölgüsünün təmin edilməsi 
məqsədilə yaradılan Dövlət Neft Fondu 
fəaliyyətə başladığı müddətdən bəri ölkə-
nin sosial-iqtisadi həyatında önəmli rol 
oynamaqla bərabər, vəsaitlərin idarə edil-
məsi, idarəçilik, institusional quruculuq, 
hesabatlılıq və şəffaflıq kimi istiqamət-
lərdə beynəlxalq səviyyədə örnək qurum 
kimi tanınaraq ən ali mükafatlara layiq 
görülüb və ölkəmizin nüfuzunun yüksək 
səviyyədə qorunub saxlanılmasında əhə-
miyyətli töhfə verib.

Nüfuzlu reytinq agentlikləri Azərbay-
can iqtisadiyyatının perspektivi ilə bağlı 
nikbin proqnozlar verir

“Fitch Ratings”, “Moody’s”, “Stan-
dard & Poor’s” kimi nüfuzlu beynəlxalq 
reytinq agentlikləri Azərbaycan iqtisadiy-
yatının perspektivi ilə bağlı nikbin kredit 
reytinqi müəyyənləşdirirlər və bu, inves-
torlarda inamı gücləndirir.

“S&P Global Ratings” reytinq agent-

liyi bu il Azərbaycanda ÜDM-in 2,1 faiz, 
Dünya Bankı 1,9 faiz, Birləşmiş Millətlər 
Təşkilatı isə 2 faiz artacağını proqnozlaş-
dırır.

“Moody's Investors Service” şirkəti 
2021-ci ildə Azərbaycan iqtisadiyyatının 
təxminən 4 faiz artacağını proqnozlaşdı-
rır. Bu proqnoz əsas beynəlxalq təşkilatla-
rının (BMT, Dünya Bankı) və beynəlxalq 
kredit agentliklərinin ("Standard and Po-
or’s" və "Fitch Ratings") gözləntilərindən 
daha yüksəkdir.

Dünyanın aparıcı iqtisadi-maliy-
yə institutlarının, reytinq mərkəzlərinin 
Azərbaycanla bağlı iqtisadi, sosial və 
digər sahələrdə yüksək reytinqlər müəy-
yənləşdirməsi Prezident İlham Əliyevin 
rəhbərliyi ilə ölkəmizdə aparılan ardıcıl 
və sistemli iqtisadi siyasətin, islahatların 
məntiqi nəticəsidir. Qlobal pandemiya 
dövründə də Azərbaycanın iqtisadi sahədə 
irəliləyişləri ölkəmizdə aparılan siyasətin 
və həyata keçirilən islahatların əhəmiyyə-
tini aydın nümayiş etdirir.

Azərbaycanda qədim ənənələrə 
malik gəmiçiliyin inkişafının yeni dövrü 
ümummilli lider Heydər Əliyev və onun 
layiqli davamçısı Azərbaycan Prezidenti 
İlham Əliyevin adı ilə bağlıdır. Məhz, 
“Azərbaycan Xəzər Dəniz Gəmiçiliyi" 
QSC-nin (ASCO) müasir dənizçilik 
şirkəti kimi formalaşmasının və inkişa-
fının əsasında Ulu Öndərin hələ 1969-ci 
ilin iyulunda Azərbaycana rəhbər 
təyin ediləndən sonra həyata keçirdiyi 
məqsədyönlü siyasət dayanır. Bu siyasət 
günümüzdə də uğurla davam etdirilir.

Ölkəmizdə gəmiçiliyin inkişafı ilə 
yanaşı, dənizçilik ənənələrinin qorun-
ması, tarixinin araşdırılıb öyrənilməsi 
və yaşadılması da daim diqqət mərkə-
zində saxlanılır. Son illər bu istiqamətdə  
ASCO-da bir sıra layihələr həyata keçiri-
lib. Yerli və xarici arxivlər araşdırılıb, əldə 

edilən qiymətli sənədlər və eksponatların 
qorunması, gələcək nəsillərə ötürülməsi 
üçün mühüm işlər görülüb.

2018-ci idə Azərbaycan Xəzər Dəniz 
Gəmiçiliyi 160 illik yubileyini qeyd edib. 
Ölkəmizin qocaman şirkətlərindən olan, 
şanlı keçmişə malik Gəmiçiliyin 160 illik 
yubileyi çərçivəsində tarixi araşdırmalar 
əsasında elmi kitablar yazılıb, sənədli 
filmlər çəkilib.

Dövlətimizin başçısının dəstəyi ilə 
Azərbaycanda qədim tarixə malik də-
nizçiliyin keçmişini, bu gününü və gələ-

cəyini özündə birləşdirən dünyada ilk 
tanker-muzey olan “Suraxanı” gəmi-mu-
zeyinin ərsəyə gəlməsi isə bu sahədə atı-
lan növbəti mühüm addımlardan biridir.

Muzey qismində “Suraxanı” tanke-
rinin seçilməsi heç də təsadüfi deyil. Bu 
gəmi öz dövrü üçün ən iri və müasir tan-
kerlərdən biri olub. Bir zamanlar Xəzərdə 
üzən “Suraxanı” gəmisi dünyanın ilk tan-
keri “Zoroastr”la əsası qoyulan Azərbay-
canın dənizlə neftdaşıma tarixində mü-
hüm rol oynayıb. Uzunluğu 123,5 metr, 

dedveyti isə 4696 ton olan “Suraxanı” 
tankeri Xəzər dənizində 1957-ci ildən is-
tismara verilən “Mühəndis A.Pustoşkin” 

tipli gəmilərdən biridir.
Son dövrlər Gəmiçiliyin tərkibində 

neft təmizləyici stansiya qismində istis-
mar edilən “Suraxanı” tankerinin muzeyə 
çevrilməsi ilə bağlı qərar 2017-ci ildə 
verilib. Tankerin muzey kimi fəaliyyət 
göstərməsi üçün gəmidə əsaslı təmir və 
yenidənqurma işləri həyata keçirilib. Bu 
məqsədlə ASCO-nun “Bibiheybət” Gəmi 
Təmiri Zavodu, eləcə də “Xəzər” MMC-
nin insan və texniki resursları səfərbər 
edilib. Gəminin gövdə və digər hissələrin-
də təmir və yenidənqurma işlərinə ümu-

milikdə 2000-dən artıq yerli gəmi təmir-
çisi cəlb olunub.

“Suraxanı” tankerinin muzeyə çev-
rilməsi üçün Böyük Britaniya, Niderland, 
Türkiyə kimi gəmiçilik ənənələri olan 
ölkələrin bu sahədə böyük təcrübəsin-
dən istifadə olunub. Gəmi-muzeyin bey-
nəlxalq standartlara cavab verməsi məqsə-
dilə 100-dən çox nüfuzlu xarici və 
yerli şirkətlə əməkdaşlıq edilib. Layihə-
nin konsepsiya və dizaynını bu sahədə 
90 illik təcrübəyə malik və bir çox uğurlu 

layihələrə imza atan Böyük Britaniya-
nın “Freeman XP” şirkəti təqdim edib. 
Dizaynın layihələndirilməsi isə dünyaca 

məşhur muzey, elm mərkəzləri, müxtəlif 
mövzulu pavilyonların hazırlanmasında 
peşəkarlığı ilə seçilən Niderlandın “Hyp-
sos” şirkətinə həvalə olunub.

Muzeyin zallarında ən müasir texno-
loji avadanlıqlardan istifadə edilməklə, 
bir sıra innovativ yeniliklərə imza atılıb. 
Ziyarətçilər burada Xəzərin tarixi, Abşe-
ronda neft hasilatı, gəmiçiliyin inkişafı, 
dünyada ilklərdən sayılan gəmilər, dəniz 
nəhəngləri, gəmiçiliyin ayrılmaz atribut-
larından olan naviqasiya alətləri, 5000 
ilə yaxın tarixə malik dəniz düyünləri, 

gəmilərin istismarı zamanı istifadə edilən 
avadanlıqlarla yaxından tanışlıq imkanı 
qazanacaqlar.

Dünyada yeganə tanker-muzeyə sə-
yahət qarşılanma zalından başlayır. Bu-
rada ziyarətçiləri kapitan və baş köməkçi 
qarşılayaraq, heyət üzvləri, onların və-
zifələri barədə məlumatlandırırlar. Bu zal 
gəmilərdə təhlükəsizlik texnikası və insan 
həyatının xilasetmə avadanlıqlarına dair 
eksponatlarla da zəngindir.

“Yanalma və lövbər əməliyyatları 

zalı” əsas göyərtədən aşağı qatda yerləşir. 
Bu zalda lövbərin və zəncir mexanizmi-
nin gəmidəki rolu, yanalmanın prinsipləri 
barədə məlumatlar təqdim edilir. Burada 
xüsusi oyun manipulyatorları vasitəsilə 
yanalma əməliyyatını müstəqil şəkildə 
yerinə yetirmək də mümkündür. Zalda 
müxtəlif dəniz düyünləri haqqında məlu-
mat almaq, kəndirlərdən istifadə etməklə 
düyünləri bağlamaq imkanı da yaradılıb.

İki hissədən ibarət “Xəzərin ruhu” 
zalında isə Xəzər və bütün Xəzər regio-
nunun milyon illər əvvəldən müasir döv-
rümüzə qədərki inkişaf tarixi əks olunub. 
Eyni zamanda, burada dünya tarixinin 
incisi Qobustana aid və ölkəmizdə qədim 
dənizçilik ənənələrinin mövcudluğunu 

sübuta yetirən bir çox maraqlı eksponat-
larla da tanış olmaq imkanı var.

Azərbaycanda ilk olan unikal 360 
dərəcəli ekranla ziyarətçilər nümayiş olu-
nan videoda baş verənlərin birbaşa “işti-
rakçısı”na çevriləcəklər. Bununla da, qo-
naqlar Odlar yurdunun qədim və müasir 
tarixi ilə qeyri-adi formada tanış ola bilə-
cəklər. Video zaldan çıxışda isə qonaqları 
XVIII-XX əsrlərə aid gəmiçiliklə bağlı 
unikal eksponatlara toxunmaq fürsəti 
gözləyir.

“Gəmilər və Gəmiçilik” zalında “Su-
raxanı” gəmisinin uzunluğu 5 metrə çatan 
ən xırda detallarına qədər dəqiq əks olu-
nan modeli sərgilənir. Burada, həmçinin 
bu tip gəmilər haqqında məlumatlar yer-
ləşdirilib. Zalda nümayiş olunan videoda 
isə gəmi-muzeyin yaradılmasını, yerinə 
yetirilən təmir və yenidənqurma işlərinin 
miqyasını anbaan əks etdirən qeyri-adi 
kadrları görmək mümkündür. Bu zalda 
müasir Azərbaycanın, həmçinin dünyanın 

ən böyük gəmilərinin modelləri də sər-
gilənir.

“Naviqasiya və kommunikasiya” 
zalında ziyarətçilər gəmiçilikdə istifadə 
edilən günümüzə çatmış qədim və orta əs-
rlərə aid müxtəlif eksponatlarla, dünyaca 
üç məşhur dəniz mayakının modelləri ilə 
tanış olmaq imkanı qazanacaqlar. Burada 
xüsusi interaktivdən istifadə etməklə Mor-
ze əlifbası vasitəsilə məlumat ötürmək də 
mümkün olacaq. “Suraxanı” gəmi-muzeyi 
üçün yaradılmış naviqasiya masasında isə 
qonaqlar Xəzərdə üzən gəmilərin marşru-
tu, xarici kommunikasiya və naviqasiya-
ları ilə tanışlıq fürsəti əldə edəcəklər. Eyni 
zamanda, zalda siqnal bayraqları və on-
ların funksiyasının geniş auditoriya tərə-
findən rahat mənimsənilməsi üçün xüsusi 
“bayraq interaktivi” yaradılıb.

“Yükdaşıma” zalında yük gəmilə-
rinin təyinatı, konteyner daşınmasının 
xüsusiyyətləri barədə məlumat əldə et-
mək olar. Ziyarətçilər modeldən istifadə 
edərək konteynerin yükləmə-boşaltma 
əməliyyatını həyata keçirə, dünyanın ən 
böyük konteynerdaşıyan gəmilərindən 
sayılan “OOCL Hong Kong”la tanış ola 
bilərlər. Burada müasir Ələt limanı, Bakı 
Gəmiqayırma Zavodunun maketləri və 

onların potensialları da nümayiş etdirilir. 
“Oil Wall”-“Neft stendi” instalyasiyasın-
da Xəzər neftinin tarixi, interaktiv oyun 
vasitəsilə isə neftin yüklənməsi-boşaldıl-
ması əməliyyatı müxtəlif üsullarla təqdim 
olunur.

“Dəyərlərdə həmrəylik, inkişafa sa-
diqlik” zalında Azərbaycan Xəzər Dəniz 
Gəmiçiliyinin 160 illik şanlı və zəngin 
tarixinə səyahət imkanı olacaq. Burada, 
həmçinin Böyük Vətən müharibəsi illə-
rində, eləcə də 1990-cı ilin 20 Yanvar ha-
disələri zamanı Azərbaycan dənizçilərinin 
yazdıqları qəhrəmanlıq salnaməsi yer alıb. 
Zalda ümummilli lider Heydər Əliyevin 
Azərbaycan Xəzər Dəniz Gəmiçiliyinin 
inkişafında göstərdiyi misilsiz xidmətləri 
əks etdirən interaktiv kitab mövcuddur. 
Ziyarətçilər burada ölkəmizin milli sər-
vəti olan Gəmiçilik və dövlət arasında 
sarsılmaz bağları əks etdirən lövhə, “Qa-
rabağ Azərbaycandır!” və Prezident İl-
ham Əliyevin dənizçilik sahəsində həyata 

keçirdiyi irimiqyaslı layihələri əks etdirən 
info-monitorla da tanış ola biləcəklər.

Maşın şöbəsində gəminin “ürəyi” 
sayılan baş mühərrik, köməkçi mühər-
riklər, nasoslar, bir sözlə gəmini hərəkətə 
gətirən qurğular illər öncəki formalarında 
nümayiş edilir. Burada VR (virtual real-
lıq) eynəkləri ilə ziyarətçilər ötən əsrin 
ortalarına səyahət edərək maşın şöbəsin-
də çalışan heyətin gündəlik iş həyatı ilə 
yaxından tanış olacaqlar.

“Dənizçilər qalereyası”nda isə zi-
yarətçiləri əfsanəvi dənizçilərlə, “Su-
raxanı” gəmi heyətinin ötən əsrin 60-cı 
illərinə aid orijinal vəziyyətdə rekonstruk-
siya edilmiş kayutlar, kambuz kimi məişət 
otaqları ilə tanışlıq gözləyir. Burada, həm-
çinin on illər öncə “Suraxanı” tankerində 
istifadə olunan məişət avadanlıqları və 
əşyaları da görmək mümkündür.

“Suraxanı” gəmisinin idarə edilmə-
si üçün vacib postlardan olan kapitan 
körpüsü, naviqasiya və radio otaqları da 
illər öncəki orjinal vəziyyətinə uyğun re-
konstruksiya edilib. Burada tankerin idarə 
olunması və XX əsrin ortalarına aid bütün 
avadanlıqları görmək mümkündür.

Tanker-muzeyin maraqlı ekspozisiya-
larından biri isə malakofauna, mərcanla-
rın və digər flora və fauna nümunələrinin 
sərgiləndiyi guşədir. Okean və dənizlər-
dən yığılan kolleksiya ziyarətçilərin bö-
yük marağına səbəb olacaq.

Muzeyin ərazisində restoran da fəa-

liyyət göstərir. Restoranda milli mətbəx 
və dəniz məhsullarından hazırlanmış 
təamlardan dadmaq mümkündür.

Dünyada ilk tanker-muzeyin Bakı-
da fəaliyyət göstərməsi yerli sakinlər və 
gündən-günə artan turistlərə Xəzərin və 
ölkəmizdə Gəmiçiliyin tarixi, qəhrəman 
dənizçilərimizin rəşadətli əməyi ilə yaxın-
dan tanış olmaq imkanı qazandıracaq. 
“Suraxanı” gəmi-muzeyi qədim dənizçi-
lik ənənələrinə malik müasir Azərbayca-
nın keçmişi ilə gələcəyi arasında körpü 
rolunu oynayacaq. Eyni zamanda, bu mu-
zey tarixilik və müasirliyi özündə sintez 
edən paytaxt Bakımızın yeni simvolların-
dan birinə çevriləcək.

Muzey yaxın günlərdə ziyarətçilərin 
üzünə açılacaq və bununla bağlı ictimaiy-
yətə əvvəlcədən məlumat veriləcək.

Onu da qeyd edək ki, şəhid ailələri, 
Vətən müharibəsi iştirakçılarının ailələ-
rinə giriş ödənişsiz olacaq.

Tural İbrahimov

Qlobal pandemiya dövründə də Azərbaycanın iqtisadi sahədə 
irəliləyişləri ölkəmizdə aparılan siyasətin və həyata keçirilən 

islahatların əhəmiyyətini aydın nümayiş etdirir

Dünyada ilk tanker-muzey ziyarətçilərə həm də qəhrəman dənizçilərimizin 
rəşadətli əməyi ilə yaxından tanış olmaq imkanı verəcək



2021-ci ilin yanvar 
ayından tutulan icbari tibbi 
sığorta haqlarına cəlb edil-
məyən gəlirlər hansılardır? 
Əməkhaqqı fonduna daxil 
edilməyən gəlirlərdən icbari 
tibbi sığorta haqları tutulur-
mu?

Dövlət Vergi Xidmətin-
dən  bildirilib ki, “Tibbi sı-
ğorta haqqında” Azərbaycan 
Respublikası Qanununun 
15-10.1.2-ci maddəsinə əsasən, muzdla 
işləyən fiziki şəxslər, hərbi qulluqçular 
(müddətli həqiqi hərbi xidmət hərbi qul-
luqçuları istisna olmaqla), Azərbaycan 
Respublikasının Milli Məclisi və ya mü-
vafiq icra hakimiyyəti orqanının müəyyən 
etdiyi orqan (qurum) tərəfindən vəzifəyə 
təyin olunan şəxslər, seçkili ödənişli və-
zifə tutan şəxslər üzrə sığortalı tərəfindən 
işçinin əməkhaqqının 8000 manatadək 
olan hissəsindən 2 faiz, 8000 manatdan 
yuxarı olan hissəsindən 0,5 faiz, sığor-
taolunan tərəfindən əməkhaqqının 8000 
manatadək olan hissəsindən 2 faiz, 8000 

manatdan yuxarı olan hissəsindən 0,5 
faiz məbləğində icbari tibbi sığorta üzrə 
sığorta haqları hesablanır. Bu maddə-
də nəzərdə tutulan əməkhaqqının 8000 
manatadək hissəsindən ödənilən sığorta 
haqqının məbləğinə neft-qaz sahəsində 
fəaliyyəti olmayan və qeyri-dövlət sek-
toruna aid edilən sahələr üzrə 2022-ci il 
yanvarın 1-dək 50 faiz güzəşt tətbiq edi-
lir.

Əmək Məcəlləsinin 157-ci maddə-
sinin müddəalarına görə, əməkhaqqı-
nın tərkibinə aylıq tarif (vəzifə) maaşı, 
əlavələr və mükafatlar daxildir. Vəzifə 
maaşı işin mürəkkəbliyi, əməyin gər-

ginliyi və işçinin ixtisas səviy-
yəsinə görə müəyyən edilən 
əmək haqqının əsas hissəsidir. 
Əməkhaqqına əlavə əmək şəra-
iti ilə əlaqədar əvəz ödəmək və 
ya həvəsləndirmək məqsədilə 
işçinin vəzifə maaşına, əmək-
haqqına müəyyən edilən əlavə 
ödəncdir. Mükafat əməyin kə-
miyyət və keyfiyyətinin yük-
səldilməsinə işçinin maddi ma-
rağının artırılması məqsədilə 

əməkhaqqı sistemində nəzərdə tutulan 
qaydada və formada verilən həvəsləndi-
rici pul vəsaitidir.

Qeyd olunanlara əsasən, icbari tibbi 
sığorta üzrə sığorta haqları işçinin əmək-
haqqından, yəni işəgötürən tərəfindən 
işçiyə pul və ya natura formasında ödə-
nilən gündəlik və ya aylıq məbləğ, ha-
belə ona edilən əlavələrin, mükafatların 
və digər ödənclərin məcmusundan ibarət 
məbləğdən hesablanır. Əməkhaqqının 
tərkibinə daxil olmayan ödənişlər icba-
ri tibbi sığorta üzrə sığorta haqqına cəlb 
olunan gəlirlərə aid edilmir.

Azərbaycan Dövlət Dəniz Aka-
demiyası ölkədə fəaliyyət göstərən 
müxtəlif gəmiçilik şirkətlərinin sifarişi 
əsasında həmin şirkətlərin əməkdaşları 
üçün mütəmadi olaraq təkmilləşdirmə 
və ixtisasartırma kursları keçirir. Bu 
kurslarda fiziki şəxslər də iştirak etmək 
imkanından yararlana bilirlər.

Fevralın 10-dan ADDA-da növbəti 
kurslar başlayıb.  Gəmi sürücüləri üçün 
nəzərdə tutulmuş kurslar kapitanın, 
kapitanın baş köməkçisinin və növbə 
köməkçilərinin Beynəlxalq Dəniz Təşki-

latının (BDT) “Dənizçilərin hazırlanma-
sına, onlara diplom verilməsinə və növ-
bə çəkməyə dair" (DHDNÇ) Beynəlxalq 
Konvensiyasının A-I/11-ci, A-II/1-ci, 
A-11/2-ci bölmələrinə və A-11/2-ci və 
A-II/1-ci cədvəllərinə əsasən sertifikat 
(diplom) alınmasına  və yenilənməsinə 
dair hazırlığından ibarətdir. Eyni za-
manda kursun proqramında Beynəlxalq 
Dəniz Təşkilatının (BDT) model kurs-
larının tövsiyələri nəzərə alınaraq dəniz 
naviqasiyasının müasir texniki vasitələ-
rinin gündən-günə yenilənən modelləri-
nin üstünlükləri və texniki istismar qay-
daları da lazımi səviyyədə tədris edilir. 
Bununla da dəniz nəqliyyatı sahəsində 
çalışan mütəxəssislərin günün tələbləri 
səviyyəsində təkmilləşmələri üçün əsas-
lı şərait yaradılıb.

Mövcud pandemiya şəraiti nəzərə 
alınaraq kurslar onlayn rejimdə Zoom 
proqramı üzərindən təşkil olunub. 
Kurs dinləyiciləri öncədən yaradılmış 
“WhatsApp”  qruplarında yerləşdirilmiş 
“Zoom” linklərinə daxil olaraq müvafiq 
qaydada dərslərdə iştirak ediblər. Dərs-
lərə hər hansı bir səbəbdən qoşula bil-
məyən dinləyicilərin sonradan izləmələri 
üçün videoqeydiyyat aparılıb və sonra-
dan kurs iştirakçılarına təqdim edilib.

Kurslarda ümumilikdə 15 nəfər tək-
milləşmə, 19 nəfər ixtisasartırma din-
ləyicisi iştirak edib. Kursların praktiki 
məşğələ, trenajor dərsləri mövcud ka-
rantin qaydaları  nəzərə alınaraq aparılıb. 
Bundan əlavə, praktik dərslərin müəy-
yən hissəsi onlayn rejimdə videotədris 
materiallarına üstünlük verilərək həyata 
keçirilib. Simulyator dərslərinin tədrisi 

isə ilk dəfə olaraq müasir naviqa-
siya texniki vasitələrinin istismar 
edilməsi üçün, lazımi proqram-
ların mənimsənilməsi məqsədilə 
praktik qaydada onlayn rejimdə 
dinləyicilərə nümayiş etdirilib. 
Belə ki, proqramlardan istifadə 
bacarıqlarının artırılması üçün 
dinləyici heç bir laborator şəraitə 
ehtiyac duymadan onlayn rejim-
də öz dinləmə və izləmə avadan-
lıqları (telefon və ya kompüter) 
vasitəsilə tam şəkildə yararlana 
bilib. Bununla da dinləyicilər la-
zımi səviyyədə bilik və bacarıqla-
ra yiyələniblər.

Kurslar Azərbaycan Res-
publikası Dövlət Dəniz Agentli-
yi (ARDDA) ilə razılaşdırılaraq 
ADDA tərəfindən təsdiq olunmuş 
plan və proqrama uyğun qaydada 
DHDNÇ konvensiyasının A-I/2-
cı və A-1/12-ci bölmələrinin 
tələblərinə uyğun xüsusi hazırlıq 
keçmiş, “Dəniz naviqasiyası” 

kafedrasının Həzi Nəbiyev, Rəşid Rza-
yev, İsmayıl Dünyamalıyev, Müsaim 
Qonaqov, Əkbər Şirəliyev, Rövşən Əli-
yev, Samirə Gözəlova, Elçin Osmanov, 
Ruslan Hüseynov kimi peşəkar mütəxəs-
sisləri tərəfindən aparılıb.  Kurslar başa 
çatdıqdan sonra dinləyicilərin bilik və 
bacarığı DHDNÇ Məcəlləsinin A-1/6-
cı bölməsinin 6-cı bəndinin və A-1/12-
ci bölməsinin tələblərinə cavab verən, 
təqvim ili ərzində fəaliyyət göstərən 
kvalifikasiya komissiyası tərəfindən qiy-
mətləndirilib. Kursu müvəffəqiyyətlə 
bitirmiş dinləyicilərə, imtahan protoko-
luna əsasən, Beynəlxalq Konvensiyanın 
müddəalarına uyğun olaraq ARDDA 
tərəfindən müvafiq sertifikatların təqdim 
ediləcəyi nəzərdə tutulub. 

Musa ƏLİYEV

12 mart 2021-ci il   № 69-72 (9447)6 www.seanews.az

Şəxsiyyəti haqqında söz açmaq 
istədiyim qəhrəmanın martın 1-də ad 
günü və həm də sadəcə ad günü yox, 
yuvarlaq ildönümü idi.  

Adətən belə əlamətdar günlərdə  yu-
bilyarların ömür yoluna işıq salırlar. Mən 
də qəhrəmanımın yüksəkixtisaslı peşəkar 
kimi işindən, Gəmiçiliyə sədaqətindən, 
gənc kadrlarla həvəslə bölüşdüyü zəngin 
təcrübəsindən, ictimai işlərdə fəallığın-
dan söz açmaq istəyirəm, baxmayaraq ki, 
onun 55 illik əmək fəaliyyəti dövründə 
bütün bunlar barədə çox deyilib-yazılıb. 
“Dəniz Donanmasının fəxri işçisi”nin la-
yiq görüldüyü çoxsaylı təltiflər, mükafat 
və təşəkkürnamələr də deyilıb-yazılanla-
rın əyani təcəssümü olaraq “əşyayi-dəlil” 
sahibinin həqiqətən şərəfli ömür yaşadı-
ğını təsdiqləyib. Təkcə onu demək ki-
fayətdir ki, o, müstəqil Azərbaycanın ilk 
dövlət təltiflərindən olan “Tərəqqi” me-
dalına və uzun illər vicdanlı əməyinə görə 
“Azərbaycan Respublikası Prezidentinin 
fərdi təqaüdü”nə layiq görülən ilk dəniz 
nəqliyyatı işçilərindən biridir. Bütün bun-
lardan sonra mən onun haqqında təzə nə 

deyə bilərəm ki? Bununla belə, deməyə 
söz çoxdur.

Ən azı ona görə ki, Nəzakət xanım 
Pənahova (bəli, bu yazı onun haqqın-
dadır) əzəldən yalnız kişilərin fəaliyyət 
göstərdikləri bir sahədə çalışaraq öz əməli 
işi ilə həqiqətən “Aslanın erkəyi, dişisi ol-
maz” ifadəsinin doğruluğunu təsdiqləyib. 
Adlı-sanlı uzaq səfərlər kapitanı Hacımu-
rad Pənahovun ailəsində dünyaya gələn 
və dənizdə işləməyin necə çətin olduğu-
nu hələ uşaq ikən atasının dilindən eşidən 
Nəzakət xanım bununla belə, dəniz nəq-
liyyatı kimi spesifik xüsusiyyətlərə malik 
bir sahəyə gəlməkdən çəkinməyib.

1958-ci ildə Odessa Dəniz Donanma-
sı Mühəndisləri İnstitutunun “Su nəqliy-
yatının istismarı” fakültəsinə daxil olan 
N. Pənahova elə həmin il də Bakı dəniz 
limanında operator vəzifəsində əmək fəa-

liyyətinə başlayıb. 1964-cü ildə ali təhsi-
lini başa vuran Nəzakət xanım əmək fəa-
liyyətini Gəmiçilikdə mühəndis-dispetçer 
kimi davam etdirib. Çox çətinliklərlə üz-
ləşməsinə, o cümlədən gənc və gözəl bir 
xanımın sırf kişi peşəsi ilə məşğulluğuna 
qısqanclıqla yanaşanların yaratdıqları 
manelərə baxmayaraq, heç kimə şikayət 
etmədən və atasının kim olduğunu yad-
dan çıxartmayaraq cani-dildən çalışıb. 
Öz biliyi, səriştə və bacarığı ilə Operativ 
planlaşdırma şöbəsinin böyük mühəndisi, 
İstismar şöbəsində qrup dispetçeri, Maye 
yük daşıyan şöbənin rəisi vəzifələrinə irə-
li çəkilib. İşə vicdanlı və ciddi yanaşması 
ilə Azərbaycan Xəzər Dəniz Gəmiçiliyi-
nin baş dispetçeri kimi çox məsuliyyətli 
bir vəzifəyə yüksəlməklə isə atasına la-
yiqli övlad olduğunu bir daha sübut edib.

Mən Nəzakət xanım barəsində Gə-

miçilikdə fəaliyyətə başlamazdan xeyli 
əvvəl onunla birlikdə işləyən və yaşda 
Nəzakət xanımın özündən çox böyük 
olan həmkarından eşitmişdim. O, Hacı-
murad Pənahovdan danışırdı və sonda “...
Böyük qızı da Gəmiçilikdə işləyir, maşal-
lah,  atasına çəkib – zirək, məsuliyyətdən 
qorxmayan, məqamında reaksiya verən, 
bir sözlə, əsl peşəkardır” demişdi. O za-
man – keçən əsrin 80-cı illərində Nəzakət 
xanım Təsərrüfat hesabı ilə istismarda 
olan gəmilər qrupunun rəisi işləyirdi.

Təbii ki, mən Gəmiçilikdə çalışarkən 
Nəzakət xanımı bilavasitə işdə gördüm. 
O, artıq Gəmiçiliyin baş dispetçeri idi. 
Həmkarları onu işin incəliklərini dərin-
dən bilən yüksəkixtisaslı peşəkar, cid-
di məqamlarda soyuqqanlılıq nümayiş 
etdirərək özünü və ətrafdakıları dərhal 
səfərbər etməyə qadir olan cəsarətli, za-
bitəli və ədalətli  bir insan kimi xarakte-
rizə edirdilər. Həmin dövrdə mən işimlə 
bağlı tez-tez Nəzakət xanıma müraciət 
etməli olurdum və deyilənlərin həqiqət 
olduğunu necə deyərlər özüm müşahidə 
edirdim. Mənim suallarıma gəldikdə isə  

o, bütün suallarıma mahiyyət və məğz 
baxımından çox dəqiq və lakonik cavab-
lar verirdi ki, bu da razılaşarsınız, yalnız 
peşəkarlara xas olur.

Yaxından tanıdıqca, bu Azərbaycan 
xanımına heyran olmamaq mümkün de-
yildi. Mən Gəmiçiliyin onun həyatının 
ayrılmaz bir parçası olduğuna fəaliyyə-
tini  görərək əmin olmuşdum. Bununla 
bərabər, Nəzakət xanımı həm də qayğı-
keş, diqqətcil ömür-gün yoldaşı,  fədakar 
ana və istəkli nənə, sədaqətli dost, ma-
raqlı həmsöhbət... və digər bu kimi mə-
ziyyətlərin sahibi kimi tanıdım. Nəzakət 
xanımın yüksək dəyərləndirdiyim başqa 
xüsusiyyətləri də var: həyat şövqü, hər 
gün yeni bir şey öyrənmək həvəsi və zəh-
mətsevərliyi. Bütün bunlar Nəzakət xanı-
mı tanıdığım andan bugünədək qətiyyən 
azalmayıb və əminəm ki, bundan sonra 
da Nəzakət xanım ona xas olan özəllikləri  
mütləq qoruyub saxlayacaq.

Sevda ABDULLAYEVA,
İctimaiyyətlə əlaqələr departamentinin

aparıcı mütəxəssisi

“ASLANIN ERKƏYİ, DİŞİSİ OLMAZ”... 
VƏ YA ŞƏRƏFLİ ÖMÜR SAHİBİ

“Azərbaycan Xəzər Dəniz 
Gəmiçiliyi” QSC-nin (ASCO) 
Azərbaycan Dövlət Dəniz Akade-
miyasının Təlim -Tədris Mərkə-
zində (TTM)  “DP Simulator” 
təlimi keçirilib.

“The Nautical Institute”nin 
tələblərinə uyğun olaraq təlimdə 
dörd nəfər iştirak edib. Dinləyicilər 
arasında Türkiyə Cümhuriyyəti 
vətəndaşı Şahin Duman da olub.

İştirakçılar kursun sonunda 
müvəffəqiyyətlə imtahan verərək 
sertifikat əldə ediblər.

Qeyd edək ki, AS-
CO-nun Azərbaycan  Döv-
lət Dəniz Akademiyasının 
Təlim-Tədris Mərkəzi 
Böyük Britaniyanın  “The 
Nautical İnstitute” təşkila-
tı tərəfindən akkreditasiya 
verilmiş dünyada  “DP 
İnduction” və “DP Simu-
lator” təlimlərinin keçiril-
məsinə səlahiyyəti olan 95 
mərkəzdən biri, Azərbay-
canda isə yeganə təşkilat-
dır. 

“Azərbaycan Xəzər Dəniz Gəmiçi-
liyi” QSC-nin (ASCO) Sosial inkişaf və 
nəqliyyat şöbəsinin və Dəniz Nəqliyyatı 
İşçiləri Həmkarlar İttifaqı Respublika 
Komitəsinin əməkdaşları 79 yaşını qeyd 
edən veteran dənizçi Ağamalı Vahidova 
baş çəkib, onu doğum günü münasibə-
tilə təbrik ediblər.

Ziyarət zamanı həyatının böyük his-
səsini dənizçiliyin inkişafına həsr etmiş 
Ağamalı Vahidovun xidmətləri xatırlanıb, 
onun məhsuldar fəaliyyətinin gənc nəslə 
örnək olduğu bildirilib.

Ağamalı Vahidov həmkarlarının qə-
dirbilənliyinin ona yüksək əhval-ruhiyyə 
bəxş etdiyini söyləyib və yaşlı dənizçilə-
rin evində ziyarət olunması ənənəsinin 
xoş olduğunu deyib. Qocaman dənizçi 
bildirib ki, təqaüdə çıxmağına baxmaya-
raq özünü yenə də dənizçilər ailəsinin ay-
rılmaz üzvü hesab edir.

Həmkarları ona ASCO-nun sədri 
Rauf Vəliyev başda olmaqla, bütün də-
nizçilərin salamlarını və xoş sözlərini 
çatdırıb, cansağlığı, uzun ömür arzula-
yıblar.

Ağamalı Vahidov 27 fevral 1942-ci 
ildə anadan olub. 1976-cı ildən fasiləsiz 
olaraq 37 il Azərbaycan Xəzər Dəniz Gə-
miçiliyində çalışıb. O, Dəniz Nəqliyyatı 
Donanmasının "Bəstəkar Fikrət Əmi-
rov", "Dədə Qorqud", "Cabbar Həşimov" 
kimi müxtəlif gəmilərində bosman kimi 
fəaliyyət göstərib. 2011-ci ildə Yelkənli 
Qayıqlar İdman Klubunda sahil bosmanı 
işləyib.  2013-cü ildən əmək fəaliyyətini 
ASCO-nun İstehsalat Xidmətləri İdarə-
sində davam etdirib. 

Rövşən Abdurəhmanov

Dəniz naviqasiyasının texniki vasitələrinin gündən-günə yenilənən 
modellərinin istismar qaydaları lazımi səviyyədə tədris edilir

Əməkhaqqı fonduna daxil edilməyən gəlirlərdən icbari 
tibbi sığorta haqları tutulurmu?

ASCO-nun Təlim-Tədris Mərkəzində “DP Simulator” təlimi keçirilib

Dənizçilər veteran həmkarlarını ziyarət ediblər

“Bakı Beynəlxalq Dəniz Ticarət 
Limanı” QSC ilə Niderlandın Fontis 
Tətbiqi Elmlər Universiteti, Qilde İnsti-
tutu və regionun aparıcı logistika şirkəti 
“Cabooter Group” arasında anlaşma 
memorandumu imzalanıb.

QSC-dən  bildirilib ki, memorandu-
ma əsasən, Bakı Limanının əməkdaşları, 
Azərbaycanın logistika sahəsində fəaliy-
yət göstərən şirkət nümayəndələri və ya 
ümumiyyətlə nəqliyyat, ticarət və logisti-
ka sahəsində çalışmaq istəyən şəxslər Ni-
derlandda 4 aylıq təlim-tədris proqramı-
na cəlb ediləcəklər. Proqram iştirakçıları 
Fontis Tətbiqi Elmlər Universitetində və 
Qilde İnstitutunun peşə təhsili mərkəzin-
də beynəlxalq logistika və dünya liman 
sənayesi, anbarların idarə edilməsi, liman 
əməliyyatları və gömrük prosedurları 
sahəsində həm nəzəri, həm də praktiki bi-
liklər əldə edə biləcəklər.

Bakı Limanının baş direktoru Taleh 
Ziyadov dünyanın logistika xəritəsində 
mühüm yer tutan Venlo şəhərində liman 
sahəsinə dair təlimlərin təşkil edilməsi-
ni zamanın tələbi olduğunu qeyd edib: 
“Logistika sahəsi daim yeni texnologiya-
ların və müasir idarəetmə üsullarının tət-
biq olunduğu sahə olub. Xüsusən də, Av-
ropanın mühüm logistika qovşaqlarından 
olan və Venlo şəhərinin yerləşdiyi Lim-
burq vilayəti, bu ərazidə yerləşən Fontis 
Universiteti və Qilde İnstitutu qeyd etdi-
yim biliklərin mərkəzləri sayılır. Burada 
əldə olunan biliklər nəqliyyat sahəsinin 
geniş spektrini əhatə edir və ölkəmizdə 
logistika sahəsində müasir kadrların for-
malaşmasında mühüm rol oynayacaq”.

İlk təlimlərin 2021-ci ilin sent-
yabr-dekabr ayları ərzində həyata keçiril-

məsi nəzərdə tutulub. Təlim-tədris proq-
ramında iştirak edənlər gün ərzində 3 saat 
Fontis Universiteti və Qilde İnstitutunda 
nəzəri biliklər əldə edəcəklər, günün ikin-
ci yarısında isə “Cabooter Group”un an-
barları, idarəedici ofisləri, yükboşaltma 
sahələrində real işə cəlb olunacaqlar.

“Cabooter Group”un icraçı direktoru 
Hans Cabooter qeyd edib ki, Azərbaycan 
və Bakı Limanı strateji nəqliyyat qovşa-
ğında yerləşir və 2019-cu ildən liman və 
onun rəhbərlik etdiyi şirkət Avropadan 
Orta Asiyaya və Çinə yük daşımalarının 
genişləndirilməsi istiqamətində birgə fəa-
liyyət göstərirlər.

H.Cabooter vurğulayıb ki, adıçəkilən 
təlim proqramı Bakı Limanı və digər iş-
tirakçıların peşəkar bilikərinin artırılma-
sını təmin edəcək, yük axınının operativ 
və müasir tələblərə cavab verən formada 
aşırılmasına xidmət edəcək: “Bakı Li-
manı regionun ən müasir limanlarından 
biridir və əməkdaşlarının da əksəriyyə-
ti gənc nəslin nümayəndələridir. Bizim 
dəstək olduğumuz 4 aylıq təlim proqramı 
liman əməkdaşlarının və digər şirkətlərin 
peşəkar kadrlarının hazırlığını sahəmizdə 

müşayət etdiyimiz çevik dəyişikliklər fo-
nunda zamanın tələblərinə uyğun forma-
laşdıracaq”.

Tədbirin sonunda Bakı Limanının 
baş direktoru T.Ziyadov, Fontis Univer-
sitetinin direktoru Henninq Jansen, Qilde 
İnstitutunun İdarə Heyətinin sədri Peter 
Thuis və “Cabooter Group”un direktorlar 
şurasını üzvü Peter Pardoel anlaşma me-
morandumu imzalayıblar.

Xatırladaq ki, 2019-cu ilin aprelində 
Bakı Limanı Venlo şəhərinin daxil oldu-
ğu Limburq vilayətinin aparıcı logistika 
şirkətləri, “Cabooter Group” və Fontis 
Universiteti də daxil olmaqla əməkdaşlı-
ğa dair razılığa gəliblər.

Almaniya ilə sərhəddə yerləşən Ven-
lo şəhəri çoxsaylı aqro-biznes, “fresh 
park”, tanınmış geyim markaları, elektro-
nika və digər sahələri əhatə edən dünya-
nın nəhəng şirkətlərinin distribüter və di-
ler nümayəndəliklərinə ev sahibliyi edir. 
Əsasən Rotterdam, Antverp və Amster-
dam kimi iri limanlardan daxil olan yük-
lər Venlodan Avropanın əksər ölkələrinə 
paylanılır.

Azərbaycanın “Dəniz qapısı”nın əməkdaşları 
Niderlandda 4 aylıq təlim-tədris proqramına cəlb ediləcəklər



Cibutinin Obok şəhəri 
sahillərində qanunsuz miq-
rantları Yəmən sahillərinə 
daşıyan qayıqdan dənizə 
atılan 20 nəfər boğularaq 
ölüb.

Bu məlumatı Beynəlxalq 
Miqrasiya Təşkilatının Af-
rika və Sahil regionu üzrə 
nümayəndəsi Məhəmməd 

Abdiker jurnalist-
lərə müsahibəsində 
verib.

Təşkilatın nü-
mayəndəsi bildirib 
ki, Yəmən vasitə-
silə Afrika ölkələ-
rindən Körfəz 
ölkələrinə yollanan 
80 qanunsuz miq-
rant insan alver-

çiləri tərəfindən dənizə atılıb. 
Onlardan 20-sinin cəsədləri 
çıxarılıb. Bu, son altı ayda 
Afrika sahillərində baş verən 
üçüncü faciədir. Ümumilikdə 
70 nəfər insan alverçilərinin 
qurbanı olub.

Oqtay Bayramov

Həştərxanda Türkmə-
nistanın Logistika Mərkəzi-
nin yaradılması məsələləri 
ilə bağlı görüş keçirilib.

Tərəflər Həştərxan vi-
layətində yaradılan xüsu-
si liman iqtisadi zonasının 
ərazisində Türkmənistanın 
logistika mərkəzinin açılması 
aspektlərini müzakirə ediblər.

Tərəflər arasında Xəzər 
regionunda ticari-iqtisadi 
əməkdaşlığın müsbət di-
namikası, həmçinin iqtisa-
di ərazidə Türkmənistanın 
logistika mərkəzinin yaradıl-

ması məsələsinin 
müzakirəsi kon-
tekstində xüsusi 
iqtisadi zonanın 
əmtəə axınlarının 
optimallaşdırılması 
və rəqabət qabiliy-
yətinin artırılması 
üçün platforma, 
eləcə də investisiya 
fəallığı, ekspeditor 

və nəqliyyat şirkətlərinin fəa-
liyyəti üçün əlverişli iqtisadi 
mühitin formalaşdırılması 
kimi nəzərdən keçirildiyi vur-
ğulanıb.

Tərəflər yaxın vaxtlarda 
bu istiqamətdə tərəfdaşlıq 
məsələlərini daha ətraflı mü-
zakirə etmək üçün Türkmə-
nistanın və Rusiyanın Həş-
tərxan vilayətinin aidiyyəti 
strukturlarının görüşünü təş-
kil etməyi planlaşdırırlar.

 İlahə Əhmədova

“Azərbaycan Xəzər Dəniz 
Gəmiçiliyi” QSC-nin (ASCO) 
Xəzər Dəniz Layihə Elmi- 
Tədqiqat İnstitutuna “CADMA-
TİC” proqramından uğurlu isti-
fadəyə görə “CADMATİC” şirkəti 
tərəfindən sertifikat verilib.

İstənilən mürəkkəbliyə 
malik gəmilərin layihələn-
dirilməsi və tikintisi üçün 

ixtisaslaşmış vasitə sayılan  
“CADMATİC” proqram tə-
minatından ASCO-nun Xəzər 
Dəniz Layihə Elmi-Tədqiqat 
İnstitutunda artıq 4 ildir ki, is-
tifadə olunur.

Proqram təminatı İnstitutun 
işinin keyfiyyətini artırır, gəmi-
nin tikilməsi üçün tələb olunan 
texniki sənədləri sürətli hazır-

lamağa imkan verir.  Bundan 
başqa, “CADMATİC” proqram 
təminatı digər dizayn sistemləri 
ilə müqayisədə daha sürətli və 
dəqiqdir.

Hazırda bu proqram təmi-
natından dünyanın 59 ölkəsin-
də 1000-dən çox şirkət istifadə 
edir.

Rövşən Abdurəhmanov

Beynəlxalq Türk Mə-
dəniyyəti və İrsi Fondunun 
təşəbbüsü və dəstəyi ilə 
“Azərbaycan Böyük İpək Yolu 
üzərində” adlı monoqrafiya 
ingilis və rus dillərində işıq 
üzü görüb. Kitabın nəşri fond 
tərəfindən həyata keçirilən 
“Türkdilli dövlətlər Böyük 
İpək Yolu üzərində“ adlı 
genişmiqyaslı beynəlxalq 
layihənin ilkin hissəsidir.

Fonddan  bildirilib ki, ki-
tab qədim dövrdən başlayaraq 
son orta əsrlərə qədər İpək Yolu 
ilə bağlı Azərbaycan tarixinin 
tədqiqinə dair ilk ümumiləşdi-
rici akademik nəşrdir. Əsərdə 
e.ə. II - e. XVI yüzilliklərində, 

yəni təqribən 1700 illik tarixi 
dövrdə Azərbaycan ərazisindən 
keçən beynəlxalq quru və dəniz 
ticarət yollarının ölkənin siyasi, 
iqtisadi və mədəni inkişafına tə-

siri, eləcə də İpək Yolu boyun-
ca baş vermiş qlobal mədəni 
mübadilədə Azərbaycanın rolu 
araşdırılıb. Əsər çoxsaylı tarixi, 
arxeoloji və müxtəlif dilli yazılı 

mənbələr əsasında hazırlanıb.
Kitabın ideya və “Ön söz” 

müəllifi Beynəlxalq Türk Mə-
dəniyyəti və İrsi Fondunun 
prezidenti Günay Əfəndiye-
vadır. Əsərin hazırlanmasında 
Azərbaycan Milli Elmlər Aka-
demiyasının həqiqi üzvü Şahin 
Mustafayevin rəhbərliyi ilə 
tarix üzrə fəlsəfə doktoru Fər-
da Əsədov, Beynəlxalq Şərq 
Ölkələri Memarlıq Akademiya-
sının həqiqi, AMEA-nın müx-
bir üzvü Cəfər Qiyasi, tarix üzrə 
fəlsəfə doktoru, dosent Qoşqar 
Qoşqarlı və tarix elmləri dokto-
ru Tarix Dostiyev iştirak edib.

Kitabın Azərbaycan dilində 
nəşr olunması planlaşdırılır.

ABŞ ərazisində 
yerləşən Yuxarı göl ən 
böyük və ən dərin şi-
rinsulu göldür. Sahə-
sinə görə, Xəzərdən 
sonra ikici yeri tutur. 

XVII əsrdə fran-
sız tədqiqatçıları gölü 
“le lac supérieur” - "ən 
yüksəkdə yerləşən göl" 
deyə adlandırdılar. Sonralar ingilislər 
bu gölün qitədə böyük olduğunu başa 
düşərək bu ada uyğunlaşdılar.

Yuxarı göl şimaldan Kanadanın sər-
hədində Ontario əyaləti, qərbdən və cə-
nubdan isə ABŞ-ın Minnesota, Viskonsin 
və Miçiqan ştatları ilə əhatə olunub.

Göl buzlaqların yaratdığı bir hövzə-
də dəniz səviyyəsindən 183 m yüksəklik-
də yerləşir. Su anbarının sahəsi 82,4 min 
kvadrat km. təşkil edir ki, bu da Xəzər 
dənizinin sahəsindən 4,5 dəfə azdır. Gö-
lün dərinliyi 406 m, uzunluğu 560 km, 
eni isə 260 km-dir. 

Gölə böyük 
çaylar axmır. Suyu 
soyuq və aydındır. 
Gölün mərkəzi 
hissəsində havanın 
temperaturu hətta 
yayda  4° C-dən 
çox olmur və fır-
tınalar səbəbindən 
qışda donmur. Sa-

hil zonası dekabrın əvvəlindən aprelin 
sonuna qədər buzla örtülü olur. 

Ən böyük şirinsulu göl yay ayların-
da belə üzmək üçün yararsızdır: suyun 
ən yüksək temperaturu 12 dərəcəyə çatır. 
Burada suyun səviyyəsi ilin vaxtından 
asılıdır: aprel və mart aylarında mini-
mal, yayda isə ən yüksək olur, çünki bu 
zaman güclü yağışlar yağır. Məhz Yuxa-
rı göl mini sunamisi ilə tanınır: belə ki 
suyun səthində yüksək dalğalar sahildən 
zərbə endirir.

Göl ağ balıq, alabalıq, nərə balığı və 
digər növlərlə zəngindir. 

Azərbaycan martın 2-dən 
4-dək Hindistanda onlayn for-
matda təşkil edilən “Hindistan 
Dənizçilik Sammiti 2021”də 
təmsil olunub.

Dövlət Dəniz Agentliyin-
dən  verilən məlumata görə, üç 
gün davam edən sammit çərçi-
vəsində agentliyinin direktor 
müavini Fərhad Məmmədov 
“Ticarət əlaqələrinin təbliği 
və regional bağlantı vasitəsilə 
biznesin inkişafı” mövzusunda 
çıxış edib.

O bildirib ki, dünyanın 
iki böyük qitəsini birləşdirən 
“Şimal-Cənub” Beynəlxalq 
Nəqliyyat Dəhlizi Azərbaycan, 
Hindistan, Pakistan, İran, Ru-
siya və Şimali Avropa ölkələri 
arasında sıx əməkdaşlıq yara-
daraq ticarət əlaqələrinin daha 
da yüksələn xətlə inkişafına 
müsbət təsir göstərir. Çünki 
Azərbaycan üzərindən daşınan 
yüklərin çatdırılma müddəti 
alternativ marşrutlardan fərqli 
olaraq iki dəfə azdır. Bu hal nə-
ticə etibarilə adıçəkilən dəhliz-
də Azərbaycanın əhəmiyyətini 
daha da artırır.

Azərbaycanın 44 günlük 

Vətən müharibəsindəki böyük 
Qələbəsinə toxunan F.Məm-
mədov ölkəmizin sülhü təmin 
etdiyini və artıq beynəlxalq la-
yihələrin icrası ilə bağlı heç bir 
maneənin olmadığını deyib.

Direktor müavini onu da 
vurğulayıb ki, münaqişənin 
başa çatması nəticəsində Azər-
baycanın öz ayrılmaz hissəsi 
olan Naxçıvanla, həmçinin 
Türkiyə ilə quru yolla birbaşa 
nəqliyyat əlaqəsinin qurulması 

–“Naxçıvan dəhlizi”nin açılma-
sı bölgədə yeni əməkdaşlıq plat-
formasının yaranmasına böyük 
töhfə olacaq. Bu, həm də Xəzər 
dənizi və Aralıq dənizi arasında 
körpü rolunu oynamaqla, tarixi 
İpək Yolu üzərindəki ölkələr 
üçün təhlükəsiz, ucuz və sürətli 
daşınmanın təmin edilməsinə 
geniş imkan yaradacaq.

F.Məmmədov dəniz üzgü-
çülüyünün təhlükəsizliyinin və 
ümumilikdə dəniz təhlükəsizli-

yinin təmin edilməsi istiqamə-
tində Azərbaycandan keçən 
nəqliyyat dəhlizləri ilə yükdaşı-
maların məhsuldarlığı, səmərə-
liliyi və keyfiyyətinin yüksəl-
dilməsinin əhəmiyyətindən də 
danışıb. O, ölkəmizin dəniz 
nəqliyyatı sahəsində qəbul et-
diyi normativ hüquqi aktların, 
gəmi standartlarına nəzarətin, 
liman kapitanlarının fəaliyyə-
tinin, liman akvatoriyalarında 
və ümumiyyətlə Azərbaycan 
Respublikasının bütün ərazi 
sularında gəmilərin hərəkəti-
nin idarə edilməsi sisteminin 
Beynəlxalq Dəniz Təşkilatının 
bütün tələblərinə uyğun olaraq 
yüksək səviyyədə təşkil olun-
duğunu sammit iştirakçılarının 
diqqətinə çatdırıb.

Hindistanın Limanlar, Gə-
miçilik və Su Yolları Nazirliyi-
nin təşkil etdiyi sammitdə dün-
yanın 42 ölkəsindən 5000-dən 
çox nümayəndə iştirak edib.

Nazirlər Kabinetinin 
“Azərbaycanda yeni korona-
virus xəstəliyinin yayılma-
sının qarşısının alınmasına 
dair fəaliyyət planı”nın 
icrasını təmin etmək məqsədi 
ilə “Azərbaycan Xəzər Dəniz 
Gəmiçiliyi” QSC (ASCO) 

profilaktik tədbirləri davam 
etdirir.

Müəyyənləşdirilmiş qra-
fikə uyğun olaraq növbəti 
dezinfeksiya işləri “Bəstə-
kar Fikrət Əmirov”, “Şəki”, 
“İslam Səfərli”, “Ağdam”, 
“Bəstəkar Qara Qarayev”, 

“Dağıstan”, “SLV-363”, 
“Qartal””, “Orion-17”, “Ori-
on-23”, “Orion-22”, “Cə-
mil Niftəliyev” gəmilərində, 
“Zığ” Gəmi Təmiri və Tikin-
tisi Zavodunun paltardəyişmə 
yerlərində və yeməkxanasın-
da aparılıb.

Dezinfeksiya bu sahədə 
ixtisaslaşmış və müvafiq lisen-
ziyaya malik şirkət tərəfindən 
həyata keçirilib. Proses AS-
CO-nun Sosial inkişaf və nəq-
liyyat şöbəsinin əməkdaşlarının 
nəzarəti altında yerinə yetirilib.

Turab Məmmədov

“CADMATİC” şirkəti ASCO-nun Xəzər Dəniz 
Layihə Elmi-Tədqiqat İnstitutuna sertifikat verib

“Azərbaycan Böyük İpək Yolu üzərində” adlı kitab çap olunub

Ən dərin və ən böyük şirinsulu göl

Dənizdə batan miqrantları xilas 
edənləri həbsxana gözləyir

Karantin dövrünü yaxtada 
keçirmək barədə təklifin turizm 

kompaniyalarına əlavə gəlir 
gətirəcəyi gözlənilir

80 qanunsuz miqrant insan 
alverçiləri tərəfindən dənizə atılıb

Həştərxanda Türkmənistanın 
Logistika Mərkəzi yaradılacaq 

“Hindistan Dənizçilik Sammiti 2021”də Azərbaycan 
üzərindən daşınan yüklərin çatdırılma müddətinin alternativ 

marşrutlardan iki dəfə az olduğu xüsusi vurğulanıb

ASCO-nun gəmiləri mütəmadi dezinfeksiya olunur

Berlindəki 
“Jugend rettet” 
xeyriyyə təşkilatı-
nın, habelə “Save 
the Children” 
və “Medecines 
sans Frontieres” 
humanitar təşki-
latlarının üzvləri 
barəsində İtaliya prokuror-
luğu tərəfindən başlanmış 
təhqiqat bu günlərdə başa 
çatıb.

Əgər məhkəmə bu şəxs-
ləri miqrantların Avropa İt-
tifaqına qeyri-qanuni yolla 
gəlmələrinə kömək etməkdə 
təqsirli bilərsə, onların hər 
birini 20 ilə qədər azadlıqdan 
məhrumetmə cəzası gözləyir.

Cavabdehlər 2016-
2017-ci illərdə işıq siqnalla-
rının köməyi ilə qaçaqmal-
çılarla əlaqə saxlamaqda və 
onlara xilasetmə jiletləri ver-

məkdə təqsirləndirilir. On-
lar dənizdə qəzaya uğramış 
minlərlə qaçqını qəbul edib, 
bu insanları başqa humanitar 
təşkilatlara məxsus gəmilərə 
təhvil verib, sonuncular isə 
onları İtaliyaya çatdırıblar.

Cavabdehlər özlərini 
müdafiə etmək üçün bildi-
rirlər ki, xilasedicilərin işinə 
qanuni vasitələrlə mane ol-
maq cəhdlərinin nəticələri 
faciəli ola bilərdi: belə cəhd-
lər, əslində, xilas edilməsi 
mümkün olan insanların ölü-
münə gətirib çıxarardı.

Vüqar Seyidov

Tailanda gələn turistlər 
iki həftəlik məcburi ka-
rantin müddətini yaxtada 
keçirə biləcəklər.

“Nikkei Asia” media 
korporasiyası xəbər verir 
ki, xidmətdən istifadə et-
mək istəyənlərin korona-
virus testlərinin nəticələri 
mənfi olmalıdır. Həmçinin 
onlar səhhət göstəricilərini, 
o cümlədən bədən hərarəti-
ni, arterial təzyiqi ölçən və 
GPS vasitəsilə sahibinin ye-
rini müəyyən edən “ağıllı” 
bilərzik taxmalıdır.

Beləliklə, ölkə haki-
miyyəti bu yolla pandemiya 

səbəbindən böyük maliyyə 
itkiləri ilə üzləşən turizm 
biznesinə dəstək olmağa 
çalışır. Ötən ilin martında 
turistlər üçün sərhədlərini 
bağlayan Tailand oktyabr 
ayından başlayaraq tədri-
cən xarici qonaqları qəbul 
etməyə başlayıb. Lakin 
ölkəyə gələn turistlər 14 
günlük karantin rejimindən 
keçməlidir.

Karantin dövrünü yax-
tada keçirmək barədə təkli-
fin turizm kompaniyalarına 
əlavə gəlir gətirəcəyi göz-
lənilir.

İstiqaməti düz seçməyənə elə gəlir ki, 
hamı ona qarşıdır. 

Kimi bəxtin dalınca qaçır, kiminin da-
lınca isə bəxti. Bəxt adamın qabağına qaç-
sın gərək...

Mən kimdənsə dünyanın ən yaxşı ada-
mı olmağını tələb etmirəm. Mən hər kəsin 
adam olmağını istəyirəm.

Yaxşı ola bilmədin? Pis olmağa da ça-
lışma.

Ailə sevgisi bizi evdən çölə, çöldən də 
evə qovur.

Sözün bitdiyi yerdə dünya adama dar 
gələr.

Yaxşı nəyiniz varsa, ilk növbədə ona sa-
hib durun.

Sizə sağlamlıq arzulayıram. Qalan şey-
lərın hamısı bir yerdə sağlamlığa dəyməz.

Yuxuda belə görmək istəmədiyiniz 
adamları heç olmasa yuxuda görməmək 
üçün yaddaşınızdan birdəfəlik silin.

Axmaqları qabağa buraxmayın: 
hərəkətinizə mane olacaqlar. Arxada da 
qoymayın: ayağınızdan çəkəcəklər.

Şəraitə uyğun hərəkət edən də var, şəra-
iti özünə uyğunlaşdıran da.

Ürəyini buz kimi saxla. Qarşıdan yay 
gəlir.

Nəfsin qulu olan bütün qulların ən pi-
sidir.

Həyata iş kimi baxma. Uzağı yaxşı işçi 
olarsan.

Adam var biliyi var, amma elmi dərə-
cəsi yoxdur. Adam var elmi  dərəcəsi var, 
amma biliyi yoxdur. Adam var, dərəcəsi də 
var, elmi də. Di gəl, adamlığı yoxdur.

Hər şey üçün yaxasını cıranlara ən yaxşı 
hədiyyə yaxasız köynəkdir.

Adam var Tanrı olmaq istəyir. Həm də 
ədalətli Tanrı yox.

Əvvəlcə olmayan qabiliyyətlərini şişir-
dirlər. Sonra özləri şişirlər. Və bir gün çox 
şey partlamaq həddinə çatır.

Düşmənimiz olmasa, olan-qalan sayıqlı-
ğımızı da itirərik.

Diqqət mərkəzində olan da var, mərkə-
zin diqqətində olan da.

Ömrünü uzatmaq istəyirsənsə, uzunçu-
luq etmə.

Belə getsə, Cəhənnəmdə basırıq olacaq.
Sən rahatlıq axtarırsan? Məndən uzaq 

gəz.
Söz var yerinə düşür, söz var yerə. 
Danışmağın da, susmağın da yerini 

bilənlərin göz üstə də yeri olar.
Evimiz kimi baxmasaq da, Dünya bizim 

evimizdir. 
Nə satmalarından asılı olmayaraq sonra 

vərdişə çevrilmək ehtimalına görə satmaq 
heç vaxt ürəyimdən olmayıb.

Adamın başı nə qədər yekə olsa, o qədər 
yekə danışmalıdır?

İnsan əlinin yarada biləcəyi ən böyük 
gözəlliyi seyr etmək istəyirsənsə, kömək 
üçün başqalarına uzananda bax.

Pullu adamların yaltaqları həmişə əllə-
rinin altında olur.

Qabiliyyəti olmayan adamların qalibiy-
yət davasında bütün cəmiyyət uduzur.

Bəzilərini  çox geri qaldıqları üçün irəli 
çəkirlər?

Bəşəriyyət məhvə məhkumdur. Hər kəs 
özündən razıdır və razı olduğu üçün heç 
kəs özündən daha yaxşı olmağa çalışmır.

Pislik etməyə həmişə vaxt tapan adam-
lara vaxt vermək olmaz.

Yalan danışanlar yalanla doğrunun sər-
hədini çox yaxşı bilirlər.

Yalan problemi həll etmir, əksinə ömrü-
nü uzadır. 

Mən xəyal qurmuram. Təkcə ona görə 
yox ki, xəyal qırıqlığına uğraya bilərəm. 
Mənim xəyal qırıqlığına uğramağa da vax-
tım yoxdur. 

Məni ucuz satırlarsa, bu, o demək deyil 
ki, ucuzluqdur.

Heç nə yeməyəni bəzən “udmağa” çalı-
şırlar.

Məndən bütün narazıları bir şey birləş-
dirir: adamlığı olmayanların hər birinin 
kiminsə adamı olması.

Rasif  TAHİROV

YARIZARAFAT,
YARIGERÇƏK

Timsah səkkiz yaşlı 
uşağı bütöv udub

İndo-
neziyada 
təxminən 
səkkiz 
metr uzun-
luğunda 
timsah 
səkkiz yaş-
lı oğlanı atasının gözləri qarşısında udub.

Cakartanın Merdeka portalı xəbər verir 
ki, faciə Şərqi Kalimantan əyalətində yaşa-
nıb. Oğlan atası ilə birgə çay kənarında balıq 
tutarkən nəhəng timsah qəflətən uşağın üs-
tünə atılaraq onu suya sürükləməyə başlayıb. 
Heyvanın arxasınca üzən ata timsahı yumru-
ğu ilə döyəcləyərək oğlunu xilas etməyə ça-
lışıb. Lakin timsah uşağı bütöv udub.

Timsah ertəsi gün həmin yerdən yüz 
metr aralıda tapılıb. Onu yararaq mədəsin-
dən oğlanın cansız bədənini çıxarıblar.

Portalın məlumatına görə, bu, son bir 
necə həftədə ikinci belə hadisədir.

Ofis şəraitində iş-
ləyənlər, eləcə də tələbə 
və şagirdlər, bir sözlə, 
insanların böyük bir 
qismi vaxtının çoxunu 
kompüter arxasında 
keçirir. Həmin hal 
davamlı olduqda isə 
bel və boyun ağrıları, 
orta yaşlarda varikoz, 
ayaq ağrıları, onurğa 
əyriliyi, həmçinin gözlə əlaqə-
dar problemlərə aparıb çıxarır. 
Həkimlər bildirirlər ki, düzgün 
oturuş qaydalarına lap körpəlik-
dən alışmaq lazımdır.

Həkim-fizioterapevt Səidə 
Kərimovanın dediyinə görə, vali-
deynlər uşaqların düzgün oturuş 
qaydalarını lap körpə vaxtlarından 
formalaşdırmalıdırlar. Məsələn, 
uşağı altı ayından tez oturtmaq ol-
maz. Bu, gələcəkdə onlarda onurğa 
problemlərinə səbəb olur, qamət 
pozuntusu yaradır. Həmin pozun-
tu isə get-gedə onurğada əyriliklər 
əmələ gətirir. Onurğanın yana əyil-
məsi skolioz, önə əyilməsi kifoz, 
içəriyə doğru əyilməzi isə lordoz 
adlanır. Qamət pozuntusu əmələ 
gəldikdə isə onurğada artıq disk 
yırtıqları yaranır.

Günün çox hissəsini işdə ke-
çirənlər düzgün oturmağa çalış-

malı, işlədikləri məkanda özlərinə 
rahatlıq yaratmalıdırlar. Həkim-fi-
zioterapevt bildirib: “Oturaq iş şə-
raitində və ya ofisdə çalışanlar 6-8 
saat hərəkət etmədən oturmalı olur-
lar. Yaxşı olar ki, onlar arada durub 
otağın içərisində olsa da, müəyyən 
fiziki hərəkət etsinlər, heç olmasa, 
bir qədər addımlamaq lazımdır. İlk 
növbədə stolda onurğanı əymədən, 
düzgün vəziyyətdə oturmaq tövsiyə 
olunur. Açıq havada gəzmək, onur-
ğaətrafı əzələni gücləndirən idman 
hərəkətləri etmək məsləhətdir. Baş, 
boyun və ürək ağrısından şikayət 
edənlər əsasən stulda düzgün əyləş-
məyənlərdir”.

Mütəxəssislər bildirirlər ki, 
kompüter arxasında uzun müddət 
işləyənlər bir neçə qaydaya əməl 
etməklə sağlamlıqlarını qoruya 
bilərlər. Uzun müddət oturmaqdan 
yaranan sərt ağrılardan xilas olmaq 
üçün ofis şəraitində bir neçə idman 
hərəkəti etmək çox faydalıdır.

Peyvənd vur-
durandan sonra 
qidalanmada zülal, 
mineral, yağ və 
vitaminlər vəhdət 
təşkil etməlidir. 
Həkimlər xüsusi 
olaraq vurğulayır-
lar ki, həmin prose-
durdan sonra qida 
rasionuna daxil 
edilən ərzaqlar düz-
gün seçilməlidir.

Əsas olaraq müntəzəm və düz-
gün şəkildə su qəbul edilməlidir. 
Suya zəncəfil, nanə, yaşıl alma, 
darçın və iki-üç dilim limon əlavə 
edərək içilməsi immun sistemi 
üçün çox faydalıdır. Həkim-tera-
pevtin dediyinə görə, bu, həmçinin 
mədə-bağırsaq sisteminə də müsbət 
təsir edir. Bundan başqa həkimlər 
qeyd edirlər ki, pandemiya döv-
ründə immun sistemini gücləndirən 
qidalara daha çox üstünlük veril-
məlidir.

Həkim-diyetoloq Ləman Sü-
leymanovanın dediyinə görə,  çoxlu 
tərəvəzlər qəbul edilməli və onunla 
yanaşı vitaminlərlə zəngin və möv-
sümə uyğun olaraq meyvələrdən is-
tifadə edilməsi məqsədəuyğundur. 
Ət məhsulları, toyuq, balıq məh-
sulları və göyərtilər mütləq şəkil-
də rasiona daxil edilməli, xüsusilə 
tərkibində S vitamini olan qidalara 
üstünlük verilməlidir. D vitamini 
olan qidaların - göbələk, kərə yağı, 
yumurta, avokado və s. də qəbulu 

məsləhətdir”.
Kişmiş, kəvər, göy və qırmızı 

soğan, sarımsaq, brokkoli və gül 
kələmi də vitaminlərlə zəngin qi-
dalardır. Peyvənd olunanların xüsu-
silə spirtli içkilərdən uzaq olması, 
fast-fud, şirniyyat və un məmulat-
larından mümkün qədər az istifadə 
etməsi tövsiyə olunur.

“Yağlı, qızardılmış və qurudul-
muş qida məhsullarının qəbulunu 
məhdudlaşdırmaq lazımdır. Qay-
nadılmış, buxarda bişirilmiş, kabab 
formasında olan məhsullardan ra-
hat şəkildə istifadə etmək olar. Nor-
mal yuxu rejimi və stresdən uzaq 
olmaq da peyvənddən sonra yaxşı 
təsir göstərir”, - deyə həkim-diye-
toloq bildirib.

Zülalların kifayət qədər qəbulu 
da əsas amillərdəndir. Bu baxım-
dan balıq, pendir, lobya, mərcimək, 
noxud və çərəzlərin yeyilməsi məs-
ləhətdir. Orqanizmdə xəstəliklərin 
yaranmaması üçün gündəlik qida-
lanma normasını gözləmək və ona 
əməl etmək lazımdır.

“Yuventus”un oyunçusu 
Ronaldo futbol tarixinin ən yaxşı 
bombardiri seçilib.

Bu barədə Beynəlxalq Futbol 
Tarixi və Statistikaları Federasiyası 
(IFFHS) məlumat yayıb. Belə ki, 
futbolçu İtaliya A Seriyasının 24-cü 
turunda “Verona” ilə səfər matçın-

da (1:1) fərqlənib və 
bu görüş onun üçün 
əlamətdar olub. Por-
tuqaliyalı hücumçu 
peşəkar karyerasın-
da vurduğu 766-cı 
qolla dünya futbolu 
tarixində yeni bir 
rekorda imza atıb. 
Təşkilat yalnız ən 
yüksək və rəsmi sə-
viyyədə keçirilən 
görüşlərdə vurulan 

qolları nəzərə alıb.
Bununla da, Kriştiano Ronaldo 

əfsanəvi Peleni (765 qol) üstələyib.
Qeyd edək ki, Ronaldo bu 

mövsüm "Yuventus"da 29 matçda 
26 qol vurub və 3 məhsuldar ötür-
mə edib.

Baş, boyun və ürək ağrısından 
şikayət edənlər əsasən stulda düzgün 

əyləşməyənlərdir

Peyvənddən sonra qida 
rasionuna daxil edilən ərzaqlar 

düzgün seçilməlidir

Ən yaxşı bombardir

Dünyada hər 10 nəfərdən 
biri böyrək daşı və ya böyrək 
qumu problemi ilə üzləşir. Bu 
xəstəlik maddələr mübadiləsinin 
müxtəlif endogen və ya ekzogen 
səbəblərdən pozulması nəticəsin-
də yaranır.

Azərbaycan Tibb Universi-
tetinin (ATU) Tədris Cərrahiyyə 
Klinikasının urologiya şöbəsinin 
müdiri, uroloq Fikrət Əhmədovun 
sözlərinə görə, bu xəstəlik bəzi 
hallarda irsi xarakter daşıyır, sidik 
yolları sistemində daşların yaran-
ması ilə səciyyələnir. Bu zaman 
böyrəklərdə və ya sidik xaric edən 
digər orqanlarda daşlar əmələ gə-
lir. Daşlar həm kiçik (3 mm-dək), 
həm də iri (15 sm-dək) ölçülərdə 
ola bilər.

Böyrəklər və sidikçıxarıcı 
yolların problemləri uroloji xəstə-
liklər silsiləsinə daxildir. Amma 
böyrək və sidik yollarının daş 
xəstəliyi günümüzdə daha aktual-
dı. Bu xəstəliklə əlaqədar hər yaş 

qrupundan insanlar şöbə-
mizə müraciət edir. Belə 
ki, problem genetik xa-
rakter də daşıyır. Ata və 
ya anada böyrək daşları 
olarsa, uşaqda da buna 
meyillilik yaranar. Xəstə-
liyin digər yaranma sə-
bəbləri isə mədə-bağırsaq 
problemləri və bu bölgə-
də aparılan əməliyyatlar, 
piylənmə, fiziki aktiv-
liyin az olmasıdır. Bütün bunlar 
böyrək daşının əmələ gəlməsində 
risk faktorudur.

Həkimin sözlərinə görə, xəstə-
liyin yaranma səbəblərindən biri 
də bəzi vitaminlərin normadan ar-
tıq qəbuludur. Xəstəliyin qarşısını 
nisbətən almaq üçün gündəlik iki 
litr və daha çox su içmək lazımdır. 
Su böyrək daşı riskinin qarşısını 
alır. Gündəlik su içənlərin 60 faiz 
özlərini böyrək daşı xəstəliyindən 

qorumuş olurlar: “Əgər yaşa görə 
bölsək, bu problemə əsasən orta 
yaşlarda daha çox rast gəlinir. La-
kin bəzi hallarda 1-2 yaşlı uşaq-
larda da maddələr mübadiləsi və 
hormonal pozuntuların nəticəsində 
böyrək daşı yarana bilər”.

Xəstəliyin əlamətlərinə gə-
lincə, əksər hallarda onlar ağrı 
tutmaları, sidik ifrazı zamanı mey-
dana çıxan pozuntular və bir sıra 
digərləridir. F.Əhmədovun dedi-
yinə görə, əgər böyrək daşı sidik-

çıxarmaya mane olursa, o zaman 
şiddətli ağrılarla özünü büruzə 
verir: “Elə hallar da olur ki, daş si-
dikçıxarmaya problem törətmir və 
xəstənin problemdən xəbəri olmur. 
İllərlə bu daşlar orqanizmdə böyü-
yür, sidik kanalının yolunu tutduq-
da ağrılar yaranır və xəstə həkimə 
müraciət edir ki, bu zaman da daş 
aşkarlanır”.

Böyrək daşı xəstəliyini müt-
ləq müalicə etmək lazımdır. 
Müalicə edilmədiyi halda onun 
fonunda pielonefrit xəstəliyi də 
inkişaf edə bilər. F.Əhmədovun 
sözlərinə görə, təbabətdə böyrək 
daşını əridən preparatlar yoxdur. 
Ancaq daşın əmələ gəlməsinin 
qarşısını alan profilaktik dərman-
lar var ki, bunlar da əksər hallar-
da işə yarayır: “Biz kiçik ölçülü 
daşları nəzarət altında saxlayırıq, 
bəzi profilaktik dərmanlarla bö-
yüməsinin qarşısını ala bilirik. 5 

mm-dən 1 sm-ə qədər olan daşları 
cərrahi müdaxilə və ya hansısa bir 
preparatla müalicə etməyə ehtiyac 
görmürük. Daşın ölçüsü 1 sm-dən 
böyükdürsə, sidik yollarını tutur-
sa, xəstənin böyrəyinə ciddi zərər 
verirsə, bu daşları cərrahi əməliy-
yat vasitəsilə xaric edirik. Təba-
bətin yeniliklərinə əsasən, 95 faiz 
hallarda endoskopik müdaxiləyə 
üstünlük veririk. Hansısa bir kə-
sik aparmadan, cərrahi müdaxilə 
edirik. 3 sm-ə qədər olan böyrək 
daşlarını kəsik aparmadan, endos-
kopik olaraq, lazerlə parçalayırıq. 
Xəstəyə stend qoyulur. O, sidiyə 
getdikcə, tədricən kiçik qırıntılar 
şəklində daşları xaric olunur. 3 
sm-dən böyük olan böyrək daşla-
rını isə perkutan nefrolitotomiya 
əməliyyatı yolu ilə icra edirik. Bu 
zaman böyrək nahiyəsində 1 sm-
lik deşik açılır və daşlar qırılıb, 
çıxarılır”.

Təbiətdə müxtəlif səslər 
var. Onların arasında bizə 
xoş gələni də, xoş gəlməyəni 
də var. Eşitdiyimiz və ətrafı-
mızda olan səslərdən eləsi var 
ki, insanda sakitlik yaradır 
və əhval-ruhiyyəni yüksəldir. 
Lakin bəzən bunun əksi də 
olur.

Səs özünü ətrafa təqdim 
etmək, fikri ifadə etmək üçün 
əhəmiyyətli vasitədir. Səs in-
san orqanizminin bütün orqan-
larına və sistemlərinə təsir 
göstərərək müxtəlif fizioloji 
dəyişikliklər yaradır: eşitməni 
dəyişir, qan təzyiqini yüksəl-
dir, diqqət və yaddaşı zəiflə-
dir. Bəzi səslər əsəb sisteminə 
mənfi təsir göstərir.

Psixologiya üzrə fəlsəfə 
doktoru Yeganə Əsgərova 
AZƏRTAC-a deyib: “Elə in-
sanlar var ki, onlarda sinir oya-
nıqlığı bu və ya digər səbəbdən 
çox yüksək səviyyəyə çatmış 
olur. Adi insanlar üçün normal 
sayıla biləcək səs onlara çox 
mənfi təsir göstərir. Buna nev-
roz, stres və depressiya kimi 
psixoloji narahatlıq yaşayanla-
rı misal göstərmək olar”.

Öz səsindən xoşu gəl-
məyən, əksinə onu eşitməkdən 
qıcıqlanan və gərgin olanlar 
da az deyil. Psixoloq bunu 
özünəinam hissinin az olması 
ilə əlaqələndirərək deyib: “Öz 
səsini bəyənməyənlər əsasən 
özləri haqqında mənfi fik-

rə malik olurlar. Belə olanda 
fərdin özü ilə əlaqədar müali-
cə forması seçilir. Bu zaman 
müalicənin önündə ilk növbə-
də özünəinamın yüksəldilməsi 
dayanmalıdır”.

Mütəxəssislər səslərin in-
sana mənfi təsir etdiyi halda 
həyat tərzini dəyişməyi və hə-
kimə müraciət etməyi məsləhət 
görürlər. Əziz Əliyev adına 
Azərbaycan Dövlət Həkimləri 
Təkmilləşdirmə İnstitutunda 
qulaq-burun-boğaz xəstəlikləri 
kafedrasının dosenti, həkim-o-
tolorinqoloq Ramil Həşimlinin 
dediyinə görə, “Səsin daim 
gur, şux və cavan olması üçün 
xüsusi məşqlərdən istifadə 
etmək olar, müəyyən yaşdan 
sonra hətta əməliyyat da et-
dirmək mümkündür. Səs tera-
piyası səsi normal vəziyyətə 
gətirmək üçün xüsusi səs və 
tənəffüs hərəkətləridir. Gün ər-

zində üç-dörd dəfə maksimum 
2-3 dəqiqə davam edən xüsusi 
məşqlər vasitəsilə səsi normal 
halda saxlamaq olar. Səsin 
tonunu aşağı düşəndə səs es-
tetikası icra edilməlidir. Xü-
susi maddələrin səs büküşləri 
və səs əzələsinə xüsusi dolğu 
maddələri vurulması vasitəsilə 
onun gurluğunu təmin etmək 
olar.

Onun dediyinə görə, hər 
kəs səsini həm qalınlaşdıra, 
həm də incəldə bilər: “Səsin 
tonunu dəyişmək mümkündür. 
İlk növbədə bunu səs məşqlə-
ri vasitəsilə etməyə çalışırıq, 
yəni səs əzələlərini elə işlətmə-
liyik ki, səsin tonu qalxsın və 
ya incəlsin. Bunun üçün yerinə 
yetirilən əməliyyatlar var”.

Həkim-otolorinqoloq onu 
da qeyd edib ki, səsi qorumaq 
üçün mütləq səs gigiyenasına 
əməl olunmalıdır: “Çoxlu su 
qəbul edilməsi səs büküşlərin-
də selikli qişanın nəmliyini və 
yumşaqlığımı təmin edir. Çox 
acı və istiotlu qidalardan uzaq 
olmaq lazımdır, sitrus mey-
vələrindən çox istifadə edil-
məməlidir”.

Mütəxəssislər bildirilər ki, 
boğaz ağrısı zamanı həkimin 
göstərişi olmadan apteklərdən 
alınan bəzi dərmanlar, xüsusilə 
sorma tiplı preparatlar səs tel-
lərinə birbaşa təsir edir.

Alimlər zəncəfil və sa-
rımsaqdan istifadənin insanı 
qocaldan soyuqdəymə prosesinin 
qarşısının alınmasında müsbət 
təsirini təsdiqləyirlər.

“MedikForum” saytı xəbər 
verir ki, araşdırmalara görə, yaş-
laşma insan bədəninin fizioloji 
funksiyalarının pisləşməsi ilə 
xarakterizə olunur və bəzi xəstə-
liklərlə: ürək-damar, nevroloji, 
xərçəng, maddələr mübadiləsinin 
pozulması ilə əlaqələndirilir. Oksidləş-
dirici stres və iltihab yaşlanmanın inki-
şafına kömək edir. Aparılan tədqiqat-
lara istinad edən “Express” nəşriyyatı 
zəncəfil və sarımsaqdan istifadənin bu 
proseslərə müqavimətini artırdığını bil-
dirir.

Tokioda Yakut şirkətinin təşkil etdi-
yi qocalma problemlərinə həsr olunmuş 
tədqiqat konfransında təqdim edilən nə-
ticələrə görə, sarımsaqdan istifadənin 
bağırsaqların fəaliyyətini yaxşlaşdır-
ması ömrün uzanmasına müsbət təsir 
göstərir. Alimlər ədviyyəli tərəvəzin 
bağırsaq üçün faydasını sarımsağın tər-
kibindəki “yaxşı” bakteriyaları artıran 
çoxmiqdarlı liflərlə əlaqələndirirlər. Bu 
mikroorqanizmlər xərçəng, kəmağıllıq, 
piylənmə və psixi xəstəliklərin yaran-
masına təsir göstərə biləcək toksinləri 
ifraz edən zərərli bağırsaq bakteriyaları 
ilə mübarizə aparır.

ABŞ-ın Milli Tibb Kitabxanası 
zəncəfilin ürək-damar sisteminin vəziy-
yətinin göstəricilərini yaxşılaşdırmaq 
qabiliyyətini təsdiq edən məlumatları 

dərc edib: onun sayəsində triqliseridlə-
rin və Aşağı Sıxlıqlı Lipoproteinlərdəki 
(ASL) “pis” xolesterinin səviyyəsi aza-
lır.

“Express” həmçinin xəbər verir ki, 
zəncəfil neyrodegenerativ və metabolik 
pozulmalarla (şəkərli diabet, piylənmə) 
əlaqəli xəstəliklər də daxil olmaqla bəzi 
patoloji prosesləri boğmağa və tənzim-
ləməyə qadirdir.

“Sift Deck Research Page” dərc 
olunan tədqiqatın nəticələri   zəncəfil 
və sarımsağın antioksidant və iltihab 
əleyhinə təsirlərin sürətli qocalmadan 
qoruduğunu təsdiqləyir.

“Əvvəlki işlər, sarımsaqdan istifa-
dənin orqanizmdə oksidləşdirici stresi 
azaldan qlutation kimi daxili antioksi-
dantların səviyyəsini artırdığını göstə-
rir. Öz növbəsində zəncəfil də iltihab 
əleyhinə təsir göstərir və bu xüsusiyyət-
lər qocalma prosesini ləngidir”, - deyə 
elmi ekspertlər vurğulayır.

Alimlər zəncəfil və sarımsağın öm-
rün uzanmasına təsirini çoxsaylı bioloji 
aktiv birləşmənin tərkibi ilə izah edir-
lər.

Havaların isinməsi, təbiə-
tin oyanması bir sıra allergik 
xəstəliklərin baş qaldırma-
sına səbəb olur. Geyinilən 
paltar, qəbul olunan qidalar 
və məişətdə istifadə edilən 
allergenli maddələrin çoxluğu 
həmin xəstəlikləri daha da 
artırır. Allergiya deyəndə ilk 
növbədə bədəndə səpgilər və 
qaşınma başa düşülür. Onlar 
allergiyanın ilkin əlamətlə-
ridir, lakin onlarla yanaşı 
bronxial astma kimi illərlə 
davam edən xəstəliklər də var.

Bu barədə  həkim-fitotera-
pevt Fizulu Hüseynov deyib: 
“Allergiyası olanlar bədənin al-
lergenə, yəni allergiya törədən 
maddəyə qarşı müqavimətini 
artırmaq üçün illərin sınağın-
dan çıxmış üsullardan istifadə 
edə bilərlər. Həmin üsullardan 
biri kömək etməyəndə digərini 
sınamaqdan çəkinmək lazım de-
yil, çünki əlavə ziyanlı təsirləri 
yoxdur, orqanizmin möhkəm-
ləndirilməsi üçün də faydalı təsir 

göstərir.
Məsələn, udi-hindi allergiya 

əleyhinə mükəmməl vasitədir. 
Təcrübə nəticəsində 10-15 il 
allergiyadan əziyyət çəkənlərin 
udi-hindi qəbul edərək sağal-
ması müşahidə olunub. Bunun 
üçün gündə 2 dəfə 1 çay qaşığı 
udi-hindi tozu 1 stəkan qaynar 
suya qarışdırılır, 5 dəqiqədən 
sonra 1 çay qaşığı bal əlavə 
edilərək yeməkdən əvvəl 1 stə-
kan içilir. Prosedur ildə 2 dəfə 
- yaz və payız aylarında 2 ay 
müddətində aparılır.

Allergiya baş verəndə dər-

man axtarmağa tələsmək 
lazım deyil. 3 ədəd keçibuy-
nuzu meyvəsi yarım litr suda 
5 dəqiqə qaynadılır, soyu-
yandan sonra süzülərək içilir. 
Təxminən 10 dəqiqə ərzində 
səpgilər tam keçir. Allergi-
yanın davam etməməsi üçün 
prosedur 1 ay aparılır.

Kiçik yaşlı uşaqlarda 
əmələ gələn səpgilər zamanı 

yatıqqanqal mükəmməl vasitə-
dir. 2 xörək qaşığı yatıqqanqal 
1 stəkan suda dəmlənilir və səp-
gilərin üzəri pambıqla silinir. 
Yaxud 50 qram yatıqqanqal 500 
qram zeytun yağında günəş işı-
ğı altında 10 gün saxlanıldıqdan 
sonra süzülür. Əldə edilən yağla 
dəridə olan səpgilər silinir, həm-
çinin diatezlər zamanı istifadə 
olunur.

Hər gün 1 çay qaşığı zabrus, 
yəni bal qaymağı yeyilməsi al-
lergiyanı əhəmiyyətli dərəcədə 
azaldır.

Beynəlxalq Şahmat Fe-
derasiyası (FIDE) 2021-ci 
il martın 1-nə olan reytinq 
siyahısını açıqlayıb.

Dünya reytinqinə görə, 
ilk onluqda qərarlaşan Şəh-
riyar Məmmədyarov (2770) 
səkkizinci, dünya kuboku-
nun qalibi Teymur Rəcəbov 
(2765) isə onuncu pillədədir. 
Dünyanın ən qabaqcıl iki 
gənc şahmatçısı xalların sa-
yını 2700-ə çatdırıblar. Belə 
ki, rusiyalı Andrey Yesipen-
ko və niderlandlı Yorden van 
Forest 2701 xal toplayıblar.

Digər şahmatçılarımız - 1 pil-
lə geriləyən Qədir Hüseynov 2665 
xalla 72-ci, Nicat Abbasov isə 2664 
xalla 75-ci sırada qərarlaşıblar. Rauf 
Məmmədov (2654 xal) isə 3 pillə 
geriləyərək 90-cı yerdə qərarlaşıb.

Kişi şahmatçıların siyahısına 
norveçli dünya çempionu Maqnus 

Karlsen (2847) başçılıq edir.
Qadın şahmatçılardan Günay 

Məmmədzadə 2443 xalla 29-cu, 
Gülnar Məmmədova (2383) 79-cu, 
Xanım Balacayeva 2376 xalla 89-cu 
yerdədirlər.

Qadın şahmatçılar arasında ən 
yüksək reytinq xalı (2658) çinli Yi-
fan Houya məxsusdur.

Böyrək daşı xəstəliyinə əsasən orta yaşlı insanlarda rast gəlinir

Səsin xoşuna gəlmirsə…

Allergiyanı aradan qaldıran vasitələrİki şahmatçımız FIDE-nin reytinq 
siyahısında ilk onluqda qərarlaşıb

Futbol üzrə Azərbaycan Prem-
yer Liqasının XVIII turunda “Səba-
il” klubu “Keşlə”ni qəbul edib.

“ASCO Arena”dakı oyun 
1:1 hesablı heç-heçə ilə yekunla-

şıb. “Keşlə”nin heyətində Tural 
Axundov 54-cü dəqiqədə hesabı 
açıb. Meydan sahibləri bu qola 
75-ci dəqiqədə cavab verə bilib-
lər. İranlı futbolçu Peyman Keşa-

varzi dəqiq oynayıb.
Bu nəticədən sonra “Səbail” 

17-ci, “Keşlə” isə 16-cı xalını 
qazanıb. Komandalar müvafiq 
olaraq 6-7-ci yerdədirlər.

XVIII turda “Səbail” klubunun “Keşlə” ilə 
oyunu1:1 hesablı heç-heçə ilə yekunlaşıb

Zəncəfil və sarımsaq ömrü uzadır


